
Ijtimoiy-siyosiy gazeta

D'ZBEKISTON VA ROSSIVA
KALOLARI MANFARTIGA
KIZMAT DILADIGAN
TARIXIY TASHRIF

Samarali O‘zbekiston — Rossiya
sammiti yakunlandi.

O‘zbekiston Respublikasi Prezidenti
Shavkat Mirziyoyevning taklifiga bi-
noan Rossiya Federatsiyasi Prezidenti
Vladimir Putinning davlat tashrifi doirasi-
da qator qo‘shma tadbirlar bo‘lib o‘tdi.

26-may kuni davlat rahbarlari birga-
likda “Yangi O‘zbekiston” majmuasiga
tashrif buyurdi, Rossiya rahbari Mus-
taqillik monumenti poyiga gulchambar
qo‘ydi.

27-may kuni tor va kengaytirilgan
tarkibda oliy darajadagi muzokaralar
bo‘lib o‘tdi, ular davomida Prezident-
lar ikki tomonlama kun tartibidagi dol-
zarb masalalarni atroflicha muhokama
gildilar, delegatsiyalar a’zolarining
asosiy yo‘nalishlar bo‘yicha hisobotla-
rini tingladilar, xalgaro va mintagaviy
ahamiyatga molik masalalar yuzasidan
fikr almashdilar.

Davlat rahbarlarining Qo‘shma
bayonoti imzolandi, ikki do‘st mam-
lakat xalglari manfaatiga xizmat qiladi-
gan, o‘zaro hamkorligida yangi sahifa
ochadigan hukumatlararo va idoralar-
aro hujjatlar almashildi.

BV Biz va dunyo

Shavkat Mirziyoyev hamrohligida
Vladimir Putin G‘alaba bog‘iga tashrif
buyurib, “Matonat madhiyasi” monu-
menti poyiga gulchambar qo‘ydi va
O*zbekistonning Ikkinchi jahon urushi-
dagi G‘alabaga qo‘shgan hissasi hagida
hikoya giluvchi muzey bilan tanishdi.

Ofsha kuni Prezidentlar raisligida
O‘zbekiston va Rossiya hududlari ken-
gashining birinchi majlisi bo‘lib o‘tdi,
unda hududlararo muloqotni yanada
mustahkamlash va uni yangi amaliy
mazmun bilan boyitish bo‘yicha ustu-
vor yo‘nalishlar belgilab olindi.

Davlatimiz rahbari qayd etganidek,
Rossiya Prezidentining ushbu tashrifini
haqli ravishda tarixiy deb atash mum-
kin. Bu tashrif mamlakatlarimiz o‘rta-
sidagi keng qamrovli strategik sheriklik
va ittifoqchilik munosabatlarida yangi
bosgichni boshlab beradi.

Tashrif tadbirlari yakunlangach,
Toshkent xalgaro aeroportida Prezident
Vladimir Putinni Prezident Shavkat
Mirziyoyev kuzatib qo‘ydi.

U200 MUDDATLI HAMKORLIK
0°ZARD MANFAATLI ALOOALARNI
MUSTAHKAMLASHDA HAL DILUVGHI
ROL D°YNAYDI

Xorijiy ijtimoiy-siyosiy va ekspert doiralar
vakillari Rossiya Prezidenti Vladimir Putinning
O°‘zbekistonga davlat tashrifini sharhlashda
davom etmoqda.

Vladimir KATENEY,

Sankt-Peterburg shahri Savdo-
sanoat palatasi prezidenti:

—  Prezidentlar Vladimir Putin
va Shavkat Mirziyoyevning shaxsiy
munosabatlari juda samimiy. Vladimir
Putinning prezidentlikka qayta say-
langandan keyingi uchinchi xorijiy safari
aynan O‘zbekistonga bo‘ldi. Tashrif davlat
tashrifi maqomiga ega bo‘lib, bu eng oliy
shakldir.

Tashrif doirasida Toshkentda o‘zaro
hamkorlik to‘g‘risidagi 20 dan ortiq
bitim, memorandum va boshqa hujjatlar
imzolandi.

Ushbu sa’y-harakatlar natijasida
Sankt-Peterburg va O‘zbekiston hududlari
o‘rtasidagi o‘zaro manfaatli alogalar
yanada kuchliroq rivojlanadi.

> Davomi 2-betda

Milliy tiklanishdan — milliy yuksalish sari

Buxoro viloyati Qorako‘l
tumanidagi Mustagqillik
mahallasida yashovchi Hazrat
bobo Pirriyev yoshi qariyb

80 ga yaqinlashgan bo‘lsa-

da, bobomeros kasbi —
chorvachilikni kanda gilmaydi.
Haligacha sigirning yuvosh va
sersuti, novvosning tez yetilib,
ro‘zg‘orga yaxshi daromad
keltiradiganini tanlash borasida
qishlogda otaxonning oldiga
tushadigani yo‘q hisobi. Shu
sababli bozordan qoramol
sotib olishda ko‘pchilik uning
maslahatini olish, imkoni
bo‘lsa, bozorga birga borishga
harakat giladi. Hazrat bobo
oldi-sotdida birovning haqiga
xiyonat gilmas, o‘zgaga ham
hagqini yedirmaydi.

Nima bo‘ldi-yu, oxirgi savdosi pishmay
goldi: qo‘shni gishloqlik fermer yigit otaning
bogilgan sigirini 1 oyga pulini berish sharti
bilan olib ketdi, lekin oradan 3 oy o‘tsa-da,
qgorasi ko‘rinmadi. Shunday kunlarning birida
Hazrat bobo “ish bilan bo‘lib esidan chigqan
bo‘lsa, bir eslatib, yig‘ib qo‘ygan bo‘lsa, pulni

olib kelaman”, deb qo‘shni qishloqqa otlandi.
Biroq uni uyidan topolmadi, qo‘ng‘iroglariga
ham javob bermadi. Qo‘ni-qo‘shni, tanish-
bilishlar orqali uyiga bir necha bor xabar
yo‘lladi, natija bo‘Imadi.

O‘ylay-o‘ylay oilasidagilarga maslahat
soldi: “Melisaga bering”, dedi kampiri. O‘g‘li

/ Islohotlar samarasi

sudga berishni maslahat berdi. Umri bino
bo‘lib bu tizimga deyarli ishi tushmagan
Hazrat bobo bir seskanib tushdi: “oddiy
oldi-berdini deb sudma-sud yuramanmi,
boshga yo‘li yo‘qmikan?”, deya ichi zil ketdi.
Shu lahzalarda mahalla hayotiga oid turli
masalalarda tez-tez yo‘qlab turadigan ogsoqol

esiga tushdi. Mahalla raisi hali yosh bo‘lishiga
garamay, ko‘p muammoli holatlarda yoshi
ulug‘lar bilan kengashib yo‘] tutganidan chigal
masalalarga ogilona yechim topib keladi. Shu
bois, mahallada hurmat-e’tibori baland.

> Davomi 3-betda

V27" Taraqqiyot odimi
YUQORI REYTINGDAGI TAD

imtiyozlardan foydalana boshladi

Oxirgi vaqtlarda
tadbirkorlar reytingi
hagida ko‘p eshityapmiz.
Biznes vakillarining
aksariyati shu reytingning
yuqori pog‘onasidan joy
egallashga intilyapti.

Bu ularga qo‘shimcha
qulaylik, imtiyozlar
berishini ta’kidlamoqda.
Boisi, yurtimizda joriy yil
1-fevraldan tatbiq etilgan
tadbirkorlarning barqarorlik
reytingi ishbilarmon

doira vakillarining
faoliyatini baholabgina
qolmay, ularni qo‘shimcha
rag‘batlantirishni nazarda
tutadi.

olib boradi.

Yurtdoshimiz, yosh igtisodchi Botir
Qobilov ham ilmiy faoliyatini xorijda
davom ettirish maqsadida 2014-yili
AQSHga yo‘l olgandi. Hozirgacha ana
shu ilm yo‘lidan og‘ishmay, bilim olish,
izlanishda davom etmoqda. Yaginda
jahonning eng mashhur oliygohlaridan
biri, nufuzli Garvard universiteti doktoranti
maqomiga erishdi. Shu tariga Botir
Qobilov ushbu universitetning Garvard
biznes maktabida doktorlik ishini yoglagan
birinchi o‘zbekistonlik bo‘ldi.

%7 Fax

Botir QOBILOV:

“XAYOLAN HAR KUNI
YURTIMDAMAN!”

Hayotda, kasbda muvaffaqiyatga erishish oson emas. Xorijiy
davlatga borib hammasini noldan boshlash esa o‘n karra
mashaqgqatli. Ammo bilim, mehnat va intilish, kasbga muhabbat
insonni dunyoning qaysi burchagida bo‘lmasin, 0‘z magsadi tomon

Xushxabarni eshitganimiz hamon yosh
igtisodchi bilan internet orqali bog‘landik.
Imlilar bilan gaplashish doim maroqli.
Ular so‘zni isrof qilmaydi, kerakli gapni
topib go‘llaydi. Manmanlikdan xoli, kamtar
bo‘ladi. Bunday insonlar uchun eng nufuzli
oliygohlardan birida doktorlik qilish va bu
borada mamlakatda birinchilardan bo‘lish
qanchalik faxrli ekani qgiziq, albatta.

> Davomi 5-betda

Barqarorlik reytingi odatdagi kabi yu-
gori, o‘rta, qoniqarli va quyi toifalarga
bo‘linadi. Ular ham yana bir necha toifaga
ajratiladi. Masalan, yuqori toifa “AAA”,
“AA”, “A” darajalarni oz ichiga olsa, o‘rta
“B” hamda qoniqarli “C” toifalar ham shu
tarzda saralanadi. Quyi “D” toifa esa yagona
darajadan iborat.

Ya’ni tadbirkorlik subyektlari oladigan
toifalar ularning faoliyatiga beriladigan
bahodir. Bu baho yaxshi yoki yomon
bo‘lishiga ko‘ra, muayyan choralar bel-
gilanadi. Ammo reytingi past korxonalarga
nisbatan jazo choralari qo‘llash nazarda
tutilmagan. Fagatgina rag‘batlantirish ko‘r-
satkichga qarab o‘zgarib boradi. Buning
qulayliklarini reyting darajasini oshirib
borayotgan ishbilarmonlar yaqqol sezmoqda.
Mavjud imtiyozlarni olish uchun o‘rta
darajadagi korxonalar ham yuqori reytingga
ega bo‘lishga intilayotgani boisi shunda.

> Davomi 4-betda

Rossiya Prezidenti Vladimir Putinning O‘zbekistonga tashrifi ikki davlat uchun muhim
vogeadir. Rossiya va O‘zbekiston ham Markaziy Osiyo, ham butun Yevroosiyo qit’asi
iqtisodiyoti hamda siyosatida muhim rol o‘ynaydi. Shuningdek, bu ikki davlatning yaqin
hamkorligi mintaqaviy barqarorlik va taraqgiyotga chuqur ta’sir ko‘rsatadi.

> Boshlanishi 1-betda

Bugungi kunda ikki tomonlama hamkorlik
faol o‘sishda davom etyapti. O‘tganyil davomida
tovar ayirboshlash hajmi 18 foiz oshgani buning
yorgin ifodasidir. O‘zbekiston bir necha yil
ichida birinchi marta shahrimizning eng yirik 20
ta hamkori gatoriga kirdi. Bu hamkorlik Sankt-
Peterburgning xalgaro alogalar sohasidagi
asosiy ustuvor yo‘nalishlaridan biri hisoblanadi.

Biz munosabatlarni yanada kengaytirish,
Sankt-Peterburg va O‘zbekiston hududlari
o‘rtasidagi o‘zaro manfaatli aloqalarni rivoj-
lantirish uchun qulay shart-sharoitlar yaratishga

Rossiya rahbarining O‘zbekistonga ushbu tashrifi Rossiyaning
yangi hukumati tuzilganidan keyin amalga oshirildi. Bu esa rasmiy

Toshkent va Moskvaning ikki tomonlama hamkorligi savdo-iqtisodiy,
investitsiya kabi amaliy yo‘nalishlarda yangi kelishuvlarga erishishga

qaratilganidan dalolat beradi.

Syuy POLIN,

Xitoy Ijtimoiy fanlar akademiyasi

“Bir makon va bir yo‘l” tadqiqot markazi
direktori o‘rinbosari:

— Tashrif yakunlari xitoylik muta-
xassislarda  katta qizigish uyg‘otmoqda.
Rossiya va O‘zbekiston Xitoyning, jumladan,
Shanxay hamkorlik tashkiloti doirasidagi
muhim hamkorlaridir.

E’tiborlisi, Rossiya rahbarining O‘zbe-
kistonga ushbu tashrifi Rossiyaning yangi
hukumati tuzilganidan keyin amalga oshirildi.
Bu esa rasmiy Toshkent va Moskvaning
ikki tomonlama hamkorligi savdo-igtisodiy,
investitsiya kabi amaliy yo‘nalishlarda yangi
kelishuvlarga erishishga qaratilganidan dalolat
beradi.

Keyingi yillarda O‘zbekiston — Rossiya
munosabatlari jadal rivojlanmoqda. Shu-
ningdek, Rossiya O<zbekistonning eng
yirik savdo-iqtisodiy sheriklaridan biridir.
Bunga Prezident Shavkat Mirziyoyev
rahbarligida  O‘zbekiston iqtisodiyotini
texnologik modernizatsiyalash va tarkibiy

ko‘lamli islohotlar ko‘p jihatdan yordam
bermoqda.

Yangi O‘zbekiston Markaziy Osiyodagi
eng yirik, jadal rivojlanayotgan bozor bo‘lib,
shu tufayli uning ko‘plab xalgaro hamkorlar,
jumladan, Rossiya uchun jozibadorligi
yildan yilga ortib bormogda. Buni Prezident
Vladimir Putinning O°‘zbekistonga davlat

Emin G‘ARIBLI,

Ozarbayjon davlat iqtisodiyot
universiteti xalgaro iqtisodiyot kafedrasi
dotsenti:

— Rossiya Prezidenti Vladimir Putinning
O‘zbekistonga tashrifi ikki davlat uchun
muhim vogeadir. Rossiya va O‘zbekiston
ham Markaziy Osiyo, ham butun Yevroosiyo
git’asi igtisodiyoti hamda siyosatida muhim
rol o‘ynaydi. Shuningdek, bu ikki davlatning
yagin hamkorligi mintagaviy barqarorlik va
taraqqiyotga chuqur ta’sir ko‘rsatadi.

Rossiya va O‘zbekiston mintagadagi
yirik  igtisodiyotlardir. ~ Uchrashuvlar ~ va
hamkorlik hujjatlari imzolanishi har ikki
davlatning iqtisodiy ~ barqarorligini mus-
tahkamlash, shuningdek, savdo, investitsiya
va infratuzilmani rivojlantirish kabi muhim
masalalarga ta’sirini oshirishga xizmat giladi.

O‘zbekiston va Rossiya savdo-igtisodiy
alogalarni yanada kengaytirish salohiyatiga
ega. Toshkentdagi muzokara va uchrashuvlarda
mamlakatlar o‘rtasida savdo hajmini oshirish va
investitsiyaviy muhitni yaxshilashga qaratilgan
gator loyihalar muhokama gilindi.

Rossiya va O‘zbekistonning birgalikdagi
sa’y-harakatlari Markaziy Osiyoda integratsiya

o‘zining iqtisodiy va siyosiy ta’siri, yaqin
igtisodiy alogalar hamda xavfsizlik sohasidagi
hamkorlikni rivojlantirish orqali asosiy kuch
sifatida harakat qgilishlari mumkin.

Hududlar  kengashi yig‘ilishida dav-
lat rahbarlari ishtirok etishi Rossiya va
O‘zbekiston o‘rtasidagi hamkorlikni chu-
qurlashtirish istagidan dalolat beradi. O‘zaro
munosabatlarning bugungi holati va rivojlanish
istigbollari muhokama qilindi, mintagadagi
dolzarb masalalar yuzasidan fikr almashildi,
ikki davlat o‘rtasidagi mulogot va o‘zaro

intilamiz.

jarayonlarini rag‘batlantiradi. Har ikki davlat anglashuvning muhimligi ta’kidlandi.

Vladimir LEPYOXIN,

Yevroosiyo iqtisodiy ittifoqi rivojlanish
muammolarini o‘rganish instituti bosh
direktori:

— Rossiyaning O‘zbekiston uchun ulkan
investitsiyaviy dasturi bor. Bu jarayonda biz
moliyalashtirish sohalari kengayishini kutishimiz
mumkin.

O‘zbekiston aholisi soni jihatidan ham Marka-
ziy Osiyoda muhim rol o‘ynaydi, albatta. Shu-
ningdek, O‘zbekiston Rossiya uchun MDHdagi
eng ishonchli va foydali hamkorlardan biridir. Bu
yerda madaniy-gumanitar hamkorlikni alohida
ta’kidlash lozim. Respublikada barqarorlik ta’min-
lanib, totuvlik va bag ‘rikenglik hukm surmogqda.

diversifikatsiya qilish borasidagi keng tashrifi yaqqol tasdigladi.
Rajesh MEHTA,
BRIKS savdo-sanoat palatasi ijrochi direktori
(Hindiston):

— O‘zbekiston yetakchisi Prezident Vladimir Putinning
mamlakatga tashrifi ikki davlat o‘rtasidagi keng gamrovli
strategik sheriklik va ittifoqchilik munosabatlarida yangi
bosgichni boshlab berganini alohida ta’kidladi. Samarali
muzokaralar va sermazmun muloqgotlar natijasida eri-
shilgan kelishuvlar va imzolangan hujjatlar O‘zbekiston
Prezidentining fikrlarini amaliy tasdigladi.

E’tiborli jihati shundaki, tashrif doirasida tomonlar yangi
yuqori marra, ya’ni yaqin istigbolda o‘zaro savdo hajmini 30
milliard AQSH dollariga yetkazish bo‘yicha kelishuvga erishdi.
Rossiyada O‘zbekistonning to‘laqonli savdo vakolatxonasi
tashkil etilayotgani, ishga tushirilayotgan qo‘shma investitsiya

“ISLOHOTLAR EPKININI ILG'ASH
UCHUN O'ZBEKISTONDA BIR YIL
BO'LMASLIKNING O°ZI KIFOYA”

Rossiya Prezidenti Vladimir Putinning mamlakatimizga tashrifi har
tomonlama manfaatli kelishuvlarga boy bo‘ldi. Xususan, agrar sohada
ham hamkorlikning yangi girralari bo‘y ko‘rsatdi, deyish mumkin.
Yurtimizda Rossiya bozoriga turli qishloq xo¢jaligi mahsulotlarini
sifatli holda yetkazib berishga jiddiy e’tibor qaratilmogda. O‘z
navbatida, Rossiya biznesmenlarining ham O‘zbekiston gishloq
xo‘jaligiga giziqishi katta. Shu ma’noda ikki davlat ishbilarmon

doira vakillari ishtirokidagi B2B uchrashuvlari qizg‘in kechdi.
Mamlakatning turli hududlaridan kelgan

vakillar individual uchrashuvlar tashkil

etishni taklif qildi.

Natijalar esa yomon emas. Jumladan,
rossiyalik investor, “MTD — Yevroaziya”
kompaniyasi bosh direktori Xalmurat
Akilov “Jayxun agro logistik” MCHJ
direktori Sirojiddin Masharipov bilan
Xorazmviloyatidasholi yetishtirishva
gayta ishlash bo‘yicha klaster tashkil
etish hamda 2024-2026-yillarda
mamlakatimizda chorvachilik maj-
muasini qurish yuzasidan fikr
almashdi. Investor, shuningdek,

“Agro sifat logistik” MCHJ rahbari
Muhammad Abdurahmonov bilan
Farg‘ona viloyatida ko‘chat va
dehqonchilik mahsulotlari yetishtirish
bo‘yicha zamonaviy issigxona, in vitro
laboratoriyasi, mevani chuqur qayta
ishlash (murabbo va konserva tayyorlash),
meva va sabzavotlarni quritish korxonalari
qurish loyihalarini muhokama gqildi.

Bu tarzdagi samimiy uchrashuvlar qishloq
x0‘jaligi mahsulotlari eksporti yoki importidan
tashgari sohaga doir ilmiy asoslantirilgan
loyihalarni qo‘llab-quvvatlashga ham xizmat
gilayotgani bilan ahamiyatli. Zero, ilmiy
hamkorlik va shu orqali gishloq xo‘jaligini
yangi bosqichda taraqgiy ettirish masalalari
do‘stona muloqotlarning bosh mavzusi bo‘ldi.
Buni Qishlog xo‘jaligi vazirligi huzuridagi
Qishlog xo‘jaligida bilim va innovatsiyalar
milliy markazi direktori Shuhrat Otajonov va
Rossiya Fanlar akademiyasining A.M.Proxorov
nomidagi Umumiy fizika instituti direktori
Sergey Gudkov o‘rtasida qishloq xo‘jaligida
plazma texnologiyalarini rivojlantirish sohasida
ilmiy hamkorlik to‘g‘risida imzolangan bitim
ham ko‘rsatib turibdi. Uchrashuvda rossiyalik
mehmon gishloq xo‘jaligi va texnik yechimlarni
ishlab  chigish  borasida  o‘zbekistonlik
hamkasblari bilan faol hamkorlik hagida

— Do'stona qabul, samimiy chehralar,
odamlarning quvnoq yuz ifodasi meni ayni
biznesni ikki tomonlama amalga oshirishga
undadi. Aslida, O‘zbekiston mening vatanim.
Fagat tadbirkorlik faoliyatimni Rossiyada
yuritaman. Islohotlar epkinini ilg‘ash uchun
O<zbekistonda bir yil bo‘Imaslikning o‘zi kifoya
ekanini his qildim. O‘z yo‘lim va hamkorimga
ega bo‘lish ilinjida ekanman, yurtingizda bunga
imkoniyat kattaligini ta’kidlab o‘tmoqchiman.
Professional jamoa, 0‘z ishining ustasi bo‘lgan
o‘zbek mutaxassislari hammamizda juda ilig
taassurot qoldirdi. Umuman olganda, ular
tadbirkorlik muhiti qanday bo‘lishi kerak va
bunga ganday erishish lozimligini yaqqol
namoyon qila oldi. Bunga alohida
tashakkur bildirish joiz.
Uchrashuvlarda Qishloq xo‘ja-
ligida bilim va innovatsiyalar
milliy markazi va Rossiyaning P.P.
Lukyanko nomidagi Milliy don
markazi, N.I.Vavilov nomidagi
Butunrossiya o‘simliklar genetik

O¢zbekiston va
Rossiya hududlari kengashining
ikki davlat rahbarlari raisligida o‘tgan
birinchi majlisida ham gishloq xo‘jaligi
sohasida hamkorlikni kengaytirish
ustuvor yo‘nalish sifatida ko‘rsatib

platformasi ushbu maqsadga erishishda muhim rol o‘ynaydi.

Mulogotlar chog‘ida tomonlarning o‘zaro hamkorlikni
yanada boyitish, hali to‘la foydalanilmagan salohiyatni
samarali harakatga keltirishga intilishi yagqol ko‘zga
tashlandi. O‘zbekiston va Rossiya yetakchilarining samimiy
va o‘zaro ishonchga asoslangan munosabati ikki davlat
o‘rtasidagi ko‘p girrali hamkorlikni yangi bosqichga olib
chiqishda muhim va mustahkam asos bo‘lmoqda.

O‘zbekiston va Rossiya vakillari energetika, metallurgiya,
neft kimyosi, mashinasozlik, tog‘-kon sanoati, qishloq
xo‘jaligi, logistika, farmatsevtika, sun’iy intellekt, oliy ta’lim,
hududlararo hamkorlik va boshga ko‘plab yo‘nalishlarda
yangi loyihalarni amalga oshirishga kelishib olgani yaqin
kelajakda ikki tomonlama munosabatlar izchil sur’atlarda
rivoj topishidan dalolat beradi.

P investitsiyali

Rossiya Prezidentining yurtimizga tashrifi doirasida O‘zbekiston
hamda Rossiya hududlari o‘rtasida hamkorlikni yanada kengaytirish
hamda yangi bosqichda davom ettirish maqsadida ikki davlat
hududlari rahbarlarining uchrashuvlari va muzokaralari o‘tkazildi.
Tomonlar yangi magsadli ko‘rsatkich — yaqin istigbolda savdo
hajmini 30 milliard dollarga yetkazishga kelishib oldilar.

o‘tilgani sohada hamkorlik nechog‘liq

muhim ekanini anglatadi. Majlisda

O¢zbekiston hududlarida agrologistika
markazlari tarmog‘ini kengaytirishni

davom ettirish zarurligi
ta’kidlandi.

gapirdi. Xususan, qo‘shma tadqiqotlar, turli
uskuna va qurilmalar ishlab chigish, umumiy
muammolarni hal gilish uchun izlanishlar
hagida so‘z yuritar ekan, muvaffaqiyatli
hamkorlikning uzoq muddat davom etishiga
umid bildirib, shunday dedi:

— Hamkorlikning asosiy yo‘nalishi mevali
o‘simliklarni ko‘paytirish va hosilini qayta
ishlashga qaratilgan. Bunda o‘simliklarning
infeksiyaga ~ uchrashi ~va  mikroklonal
ko‘payishning oldini olish kabi ishlarga
e’tibor berilmoqda. Nasib qilsa, qo‘shma
tadqigotlarning muvaffagiyatli va samarali
rivojlanishiga harakat gilamiz.

— Ishim gishloq xo°jaligi bilan chambarchas
bog‘liq bo‘lgani bois, kompaniyam va turdosh
biznes vakillari manfaatini taqdim etish uchun
kelgandim, — deydi Rossiyaning “Proftekstil”
MCHJ bosh direktori Anastasiya Xafizova.

resurslari  instituti  bilan ham
hamkorlik  bitimlari imzolandi.
Erishilgan kelishuvlardan maqsad
har ikki davlat agrar sohasini
rivojlantirish, ~ qishlog  xo‘jaligi
mahsulotlari yetishtirishda yer re-
surslaridan samarali foydalanish, hosil-
dorlikni kuchaytirish, tannarxni pasaytirish
va dunyo miqyosida eng global masalaga
aylangan oziq-ovqat xavfsizligini ta’minlashga
xizmat qilishdir.

O‘zbekiston va Rossiya hududlari ken-
gashining ikki davlat rahbarlari raisligida
o‘tgan birinchi majlisida ham qishloq xo‘jaligi
sohasida hamkorlikni kengaytirish ustuvor
yo‘nalish sifatida ko‘rsatib o‘tilgani sohada
hamkorlik nechog‘liq muhim ekanini anglatadi.
Majlisda O‘zbekiston hududlarida agrologistika
markazlari tarmog‘ini kengaytirishni davom
ettirish  zarurligi ta’kidlandi. Hududlarga
Rossiyada ulgurji tagsimlash markazlarini
rivojlantirish va gishloq xo‘jaligi ekinlarini
birgalikda yetishtirib, keyinchalik yurtimizga
yetkazib berish bo‘yicha topshiriglar berildi.

Mazkur tashrif O‘zbekiston — Rossiya
munosabatlarining yangi ufqlari uchun mus-
tahkam asos bo‘ldi.

Munojat MO‘MINOVA,
“Yangi O ‘zbekiston” muxbiri

Jumladan, Surxondaryo viloyati va
Rossiyaning Krasnoyarsk o‘lkasi hamda
Novosibirsk viloyati rahbarlari bosh-
chiligidagi delegatsiyalar bilan hududlar
o‘rtasida savdo-iqtisodiy, ilmiy-texnikaviy,
madaniy, gishlog xo‘jaligi va boshga
sohalarda hamkorlik masalalari muhokama
gilindi. Vohada bugungi kunda rossiyalik
ishbilarmonlar ~ sarmoyasi ishtirokidagi
qator loyihalar ishga tushirilgan. Yangi
hamkorlik alogalari esa bu borada istigbolli
imkoniyatlar eshiklarini ochadi.

Bugunga qadar Surxondaryo viloyati
hamda Rossiyaning Novosibirsk, Ivanovo,
Chelyabinsk viloyatlari, Krasnoyarsk
o‘lkasi va Tatariston Respublikasi bilan
hamkorlik yo‘lga qo‘yilgan. Viloyat
hokimligi va Tatariston Respublikasi
hukumati o‘rtasida savdo-iqtisodiy, ilmiy-
texnikaviy, madaniy, qishloq xo‘jaligi,
yoshlar va boshga sohalarda hamkorlik
to‘g‘risida bitim ham imzolangan.

Viloyatda joriy yilning o‘tgan davri
mobaynida 72 ta investitsiya loyihasi
doirasida 229,6 million dollarlik xorijiy
sarmoya o‘zlashtirilgan bo‘lib, uning
katta gismi Rossiya, Xitoy hamda Buyuk
Britaniya hissasiga to‘g‘ti keladi.

Bu ko‘rsatkichlarda Muzrabot tuma-
nida joylashgan, Rossiyaning “Leto”
kompaniyasi ta’sischiligida faoliyat yu-
ritayotgan “Bless S.R” qo‘shma kor-
xonasining ham alohida o‘rni bor. Qishloq
x0‘jaligi mahsulotlari yetishtirish va
saglashga  ixtisoslashtirilgan  korxona
umumiy hisobda 200 gektar maydonni
egallagan.

Bu yerda 50 gektar zamonaviy
issigxona, 140 gektardan ortiq ochiq ekin
maydoni va 2 gektarda esa muzlatkichli
logistika markazi mavjud. Ayni jihat
yetishtirilgan ~ mahsulotni  hududning
o‘zida saqlash, gadoglash va eksport
gilish imkonini beradi. Asosan, ko‘kat
yetishtiruvchi korxonaning yillik eksport
hajmi 5 million dollarni tashkil qiladi.

— Hozirgi kunda 15 turdagi ko‘kat
eksport qilyapmiz. 200 gektar yerning
150 gektarida tomchilatib, yomg‘irlatib
sug‘orish  tizimini  joriy  etganmiz.
Yana 20 gektarli zamonaviy issiqxona
qurmogqchimiz. Asosiy bozorimiz Rossiya,
— deydi “Bless S.R” qo‘shma korxonasi
ish  boshgaruvchisi  Rizo  Sodiqov.
— Natijada hozir 200-250 kishining
bandligi ta’minlangan.

Magdi Muhammad Mursiy
ALI ZA’BAL,

Misr — O‘zbekiston
do‘stlik jamiyati raisi:

— Rossiya Prezidenti Vladimir Putinning
O‘zbekistonga davlat tashrifini diggat bilan
kuzatdim. E’tiborlisi, O‘zbekiston Rossiya
rahbari qayta saylanganidan so‘ng avvalgi
tashriflar ramziyligini inobatga olgan holda
uning tashrif buyurgan ilk manzillaridan
biriga aylandi.

Ushbu tashrifda imzolangan hujjatlar
to‘plami va yaqin kelajak uchun e’lon
gilingan rejalar bilan ikki tomonlama
munosabatlarda yangi davrni ochadi.

Aynigsa, O‘zbekistonda Bauman no-
midagi Moskva texnika universiteti va
Butunrossiya tashgi savdo akademiyasi
filiallarini ochish bo‘yicha kelishuvlar
imzolangani meni quvontirdi. Aynan ta’lim
va texnik yordam sohasidagi hamkorlik
uzoq muddatli istigbolda o‘zaro manfaatli
alogalarni mustahkamlashda hal giluvchi rol
o‘ynaydi.

Savdo-iqtisodiy hamkorlik ~dinamikasini
mamnuniyat bilan qayd etishimiz mumkin.
Tomonlar yaqin kelajakda savdo hajmini 30
milliard dollarga yetkazish rejalarini ma’lum
qgildi. Qo‘shma loyihalar portfeli 45 milliard
dollarni tashkil etadi. Bir necha yil oldin
bunday ragamlarni tasavvur gilishning o‘zi
qiyin edi.

Davlat tashrifi chog‘ida ikki mamlakat
hududlari o‘rtasidagi iqtisodiy alogalarni
kengaytirishga alohida e’tibor qaratildi. Shu
nuqtayi nazardan butun mintaqa ravnagida
energetika sohasi alohida o‘rin tutadi.

O‘zbekiston rahbariyatining faol va
ochiq tashqi siyosati tufayli Rossiya bilan
munosabatlar  ikki mamlakat  xalqglari

manfaati yo‘lida yanada chuqurlashishiga
ishonaman.

“Dunyo” AA

ROSSIYA BOZORI SARI

2023-yildaishboshlagan korxonaning
quvvati yildan yilga ortib bormoqda.
Xususan, ishga tushgan yilining o‘zida
1 million dollarlik eksport gilgan bo‘lsa,
bu ko‘rsatkich joriy yilning 5 oyida 1
million 700 ming dollarga yetkazildi.
Bu hali hammasi emas. Yil yakuniga
gadar yana 78 million dollarlik mahsulot
eksportga chigarilishi rejalashtirilgan.

Jorly yilda “Bless S.R” korxonasi
tumanga 35 million dollar investitsiya
kiritishi ko‘zda tutilgan. Shu kunlarda 12
million dollar sarmoya kiritib bo‘lindi.

2023-yilda tumanda 29,5 million dollar
xorijly sarmoya o‘zlashtirilgan bo‘lib,
buning natijasida 800 ta yangi ish o‘rni
yaratilgan.

— Ayni paytda tumanda to‘rtta yirik
investitsiya loyihasi amalga oshirilmoqda.
Ularning umumiy qgiymati 50 million dollar
bo‘lib, 17,3 millioni o‘zlashtirildi, — deydi
Muzrabot tumani hokimligi Investitsiyalar,
sanoat va savdo bo‘limi boshlig‘i Zufar
Muhammadiyev.— Rossiya singari hamkor
davlatlar sarmoyadorlari ishtirokidagi yirik
loyihalarning ishga tushirilishi nima beradi?
Birinchidan, ishchi o‘rni yaratilib, aholi
bandligi ta’minlanadi. Ikkinchidan, hudud
eksport salohiyati rivojlanadi. Shuning
barobarida esa mamlakatning eng chekka
tumanlaridan biri bo‘lgan Muzrabotning
igtisodiyoti yanada yuksaladi.

Sarvar TO‘RAYEY,
“Yangi O ‘zbekiston” muxbiri

Bahor XIDIROVA,
“Yangi O ‘zbekiston” muxbiri

> Boshlanishi 1-betda

Ota shularni o‘ylab, erta tongdan mahalla
idorasiga otlandi. Ogsoqolni bino oldida
odamlar davrasida uchratdi, qandaydir chigal
masala yuzasidan bahs ketayotgani chetdan
garaganda ham sezilib turardi. Hassaga suya-
nib borayotgan otaga ko‘zi tushgan ogsoqol
hayratlanib qoldi. Buning sababi bor, chunki
ogsoqollar kengashi yoki boshga yig‘inga
chagirmasa, Hazrat bobo deyarli mahallaga
kelmasdi. Shu sababli salom-alikdan keyin
ogsoqol “tinchlikmi, ota?” deya darrov
magsadga ko‘chdi. “Bir maslahatli ish chigib
qoldi”, deya tutilib-tutilib gap boshladi ota.

“Uch yarim oy oldin sigirimni miroblik yigitga
bir oylik nasiyaga sotgandim. Oradan shuncha
vaqt o‘tdi, lekin pulni to‘lamay, o‘ziyam tutqich
bermay yuribdi. Shu masalada mahalla yordam
bera oladimi yoki boshqa idoralarga borish
kerakmi, shuni maslahat qilish uchun keldim”,
dedi. Ogsoqol otani xonasiga taklif qildi, yoniga
faollamni chaqirib, masalani muhokama qildi.
So‘ngra “Siz uyga ketavering, endi bu masalani
mahalla faollari ko‘rib chigib, sizga 3 kunda
natijasini bildiradi”, deya otani kuzatib qo‘ydi.

Hazrat boboning qorong‘i dili yorishib,
uyiga xursand qaytdi. To‘g‘ri-da, axir
chorvachilik ham oson ish emas, bir sigirni
bogib yetiltirguncha qancha mehnat, yana
gancha xarajat sarf bo‘ladi. Shuncha harakat
havoga uchishi ro‘zg‘orga ziyon. Qolaversa,
nabiralari ~sigirning puli kelsa, tuman
markazidagi sayilgohga o‘ynagani boramiz,
deb bobosini hol-joniga qo‘ymaydi. Shu bois,
bobo nabiralariga hadeb duch kelmaslik uchun
o0‘zini goh uyning, goh og‘ilxonaning panasiga
olib, uch kunni ham o‘tkazdi. Biroq kun botar
bo‘Isa-da, mahalladan biror xabar bo‘lmadi.

“Mahalla bu masalani hal gilolmaydi,
shekilli. Yaxshisi, kampirimning aytganini
gilganim ma’qul”, degan o‘yda g‘imirlab
yurgan ediki, ko‘chadan mashina ovozi eshitildi.
Darvoza oldiga kelib to‘xtagan mashinadan 3
kishi chigdi, ulardan biri ogsoqol edi. Tkkinchisi
molni nasiyaga olib g‘oyib bo‘lgan o‘sha fermer
yigit, uchinchisi fermerning tanishi ekan.
Ogsoqol hamma gapni idorada gaplashib kelgan
shekilli, gurung uzoqqa cho‘zilmadi, fermer
yigit otaga tez kunlarda pulingizni qaytaraman,
deya tilxat qoldirib ketdi. U va’dasiga vafo
qilib, bir oy ichida pulni gaytardi.

Bu holat bir garashda ikki inson, ikki oila,
ikki mahalla munosabatiga bog‘liq oddiy
vogeadek ko‘rinadi. Ammo 0z vaqtida yechim
topilmasa, bunday holatlar yig‘ilib-yig‘ilib
nafaqat oila va mahalla, balki jamiyatda ham
adolat ustuvorligi tamoyillariga zarar yetkazadi.

Mahalla  xalgimizning turmush tarzi,
ma’naviy ehtiyoji, tafakkuri, insonlarning

O‘ZBEKISTON

Mabhalla xalqimizning turmush tarzi, ma’naviy ehtiyoji, tafakkuri, insonlarning o‘zaro qo‘shnichilik aloqalari,

oilaviy munosabatlarni shakllantiruvchi o‘ziga xos maskan. Yurtimizda mazkur institut maqomini yuksaltirishga
qaratilayotgan e’tibor samarasida mahallaning jamiyat hayotidagi o‘rni, nufuzi yanada mustahkamlanib, u aholiga
ijtimoiy ko‘mak ko‘rsatishning adolatli va ta’sirchan mexanizmiga, samarali jamoatchilik nazoratini o‘rnatadigan,

o‘zaro  qo‘shnichilik  aloqalari, oilaviy
munosabatlarni shakllantiruvchi o‘ziga xos
maskan. Yurtimizda mazkur institut magomini
yuksaltirishga garatilayotgan e’tibor samarasida
mahallaning jamiyat hayotidagi o‘rni, nufuzi
yanada mustahkamlanib, u aholiga ijtimoiy
ko‘mak ko‘rsatishning adolatli va ta’sirchan
mexanizmiga, samarali jamoatchilik nazoratini
o‘rnatadigan, odamlarga eng yaqin xalqchil
tuzilmaga aylanmoqda.

Prezidentimiz ushbu noyob institut faoliyati
xususida to‘xtalar ekan, “Biz faoliyatimizning
birinchi kunlaridan hamma ishni mahallada,
xalgimiz bilan birgalikda tashkil qilib
kelyap-miz. Bu tizimni bosqichma-bosgich
rivojlantirdik. Endi yana qo‘shimcha kuch,
imkoniyatlar berilyapti. Bu ham vakolat, ham
mas’uliyat degani. Mahallalar — davlatimizning
eng katta zamini”, deya ta’kidlagani bejiz emas.
Zero, mahalla tarixi bir necha ming yillik
o‘tmishga borib taqaladigan, jamiyatning barcha
taraqqiyot bosqichlariga guvoh bo‘lgan, boy
tariximiz va bugungi tamaddun jarayonlarini
namoyon etuvchi bebaho maskandir.

Bugungi kunda mamlakatimizda 9,5 ming-
ga yaqin mahalla fuqarolar yig‘ini faoliyat
yurityapti. Keyingi yillarda mahalla institutini
takomillashtirishga qaratilgan 100 ga yagin
normativ-huqugiy hujjat gabul qilindi. Yangi
tahrirdagi Konstitutsiyada mahalla institutini
chinakam xalq dardi va tashvishi bilan
yashayotgan yirik fugarolik jamiyati instituti
sifatida islohotlarning faol ishtirokchisiga
aylantirish, davlat organlarining mahalla bilan
yaqin ijtimoiy sherikligini o‘rnatish magsadida
normalar belgilandi. Jumladan, Konstitutsiyaga
asosan, endi fuqarolarning o°zini o‘zi boshqarish
organlari fuqgarolik jamiyati instituti sifatida
e’tirof etildi. Mahalla institutining jamiyatdagi
rolini tubdan oshirish va aholi muammolarini
hal etishda birinchi bo‘g‘in sifatida ishlashini
ta’minlash magsadida O‘zbekiston mahallalari
uyushmasi faoliyati yo‘lga qo‘yildi.

2023-yil 26-sentabrda mahallabay ish-
lash tizimini yanada kuchaytirish chora-
tadbirlari muhokamasi yuzasidan o‘tkazilgan
videoselektor yig‘ilishida mahalla instituti fao-
liyatini yangi bosgichga olib chigish bo‘yicha

Mazkur

gator vazifalar belgilangan edi.
vazifalar ijrosini ta’minlash uchun 2023-yil

21-dekabrda  Prezidentimizning  “Mahalla
institutining jamiyatdagi rolini tubdan oshirish
va uning aholi muammolarini hal etishda
birinchi bo‘g‘in sifatida ishlashini ta’minlashga
qaratilgan  chora-tadbirlari ~ to‘g‘risida”gi
farmoni qabul qilindi.

Mabhalla raisi — islohotchi

Mahalla ogsogoli uchun shu hududda
begona xonadon, notanish kimsaning o‘zi
yo‘q. U uchun mahallaning har bir a’zosi yagin
va qadrli. Qaysi xonadonda kim yashaydi,
nima ish bilan shug‘ullanadi, qaysi farzandi
nimalarga qodir, oila muhiti qay darajada,
ganday muammolari bor, hamma-hammasini
yaxshi biladi. Shu bois, mahalladagi muhit
osoyishtaligini saglash, o‘zaro mehr-ogibat
rishtalarini ta’minlashda ogsoqolning o‘rni
beqiyos. Shu jihatlar e’tiborga olinib, mahalla
instituti tizimida ogsoqolning o‘rnini yanada
mustahkamlash, nufuzini oshirish, huquqi va
vakolatlarini kengaytirishga alohida e’tibor
qaratilyapti.

Bugungi kunda “mahalla yettiligi” tizimida
ham ogsoqolning o‘rni muhim. Xususan, hudud
obodligini ta’minlash, milliy qadriyat, urf-odat
va an’analarni targ‘ib gilish, sog‘lom ijtimoiy-
ma’naviy muhitni saglash, to‘y-marosimlar
isrofgarchiliksiz, ixcham o‘tkazilishida doim
bosh-qosh bo‘ladi. Mahallaga biriktirilgan
davlat organlari vakillarini aholi muammolarini

odamlarga eng yaqin xalqchil tuzilmaga aylanmoqda.

Ilamllllallll( birdamlik,
umid mcmmaskani

hal etishga safarbar gilish va muammolarga
yechim topish, hokim yordamchisi, xotin-
gizlar faoli, yoshlar yetakchisi, profilaktika

va solig inspektorlari, ijtimoiy xodim
faoliyatiga umumiy rahbarlik gilish, mahallani
har tomonlama rivojlantirishda ularning
imkoniyatidan samarali foydalanish ham
ogsoqolning zimmasidagi vazifa. Bundan
tashqari, hududda qonunchilik hujjatlari ijrosi
ustidan jamoatchilik nazoratini o‘rnatish,
jumladan, ta’lim, tibbiy xizmat, sport, savdo
va xizmat ko‘rsatish qoidalariga rioya etilishini
ham nazorat gilishi lozim.

Ogsogolning vazifasi shu yozilgan qoidalar
bilangina cheklanmaydi. Hujjatlarda qayd
etilmagan, ammo hayotda uchraydigan har bir
dolzarb muammo yechimini topishda u o‘zini
saylagan mahalla ahli oldida mas’uldir. Aynigsa,
bugungi kunda tez-tez uchrab turadigan yo‘l,
suv, gaz, elektr energiyasi kabi aholining
birlamchi hayotiy ehtiyojlarini ta’minlash
mahalla raislarini doim harakat va izlanishda
bo‘lishga undaydi. Bu shuni anglatadiki, tarixda
bo‘lgani kabi bugungi kunda ham ogsoqolning
mahalladagi o‘rni va nufuzi yuqori, oz
navbatida, mas’uliyati ham katta. Shu bois,
bu lavozimga munosiblargina saylanadi va el
oldida hisobdorlik hissi bilan yashaydi.

Qonunchiligimizga muvofig, fugarolar
yig‘ini raisi (ogsoqoli) fuqarolar yig‘ini
tomonidan, fuqarolar yig‘inini chaqirish imkoni
bo‘lmagan taqdirda esa fuqarolar vakillari
yig‘ilishi tomonidan uch yilga saylanadi.
Kelgusida bu muddatni 3 yildan 5 yilga uzay-
tirish ko‘zda tutilgan.

— Mabhalla tizimiga qaratilayotgan doimiy
e’tibor tufayli bugun uning jamiyatdagi o‘rni va
nufuzi oshib, mavqei ko‘tarilmogda, — deydi
poytaxtimizning Mirzo Ulug‘bek tumanidagi
“Olimlar” mahalla fugarolar yig‘ini raisi Oydin
Haydarova. — Mahalla xodimlarining ish
hagi oshirilib, ortiqcha vazifalar olib tashlandi
hamda mahalla raisiga yuksak ishonch bildirildi.
Bu har bir mahalla raisida o‘ziga ishonchni
oshirdi, mas’uliyat hissini  kuchaytirdi.
Bularning barchasi mahalla raislarining har
biri islohotchiga aylanishiga zamin bo‘lmoqda.
Albatta, mahallada har bir xodim o‘z ishiga
mas’uliyat bilan yondashsa, islohotchi bo‘lsa,
mahalla tinch va obod bo‘ladi.

Barcha hududlarda bo‘lgani kabi Olim-
lar mahallasida ham “mahalla yettiligi”
hamkorligida keng gamrovli ishlar gilinyapti.

Avvalo, hudud obodligini  ta’minlash,
infratuzilmalami yaxshilashga alohida e’tibor
berilyapti. “Obod mahalla” dasturi doirasida bu
yo‘nalishda amalga oshirilgan ishlar natijasida
ko‘p qavatli uylar atrofi obodonlashtirilib,
bolalar o‘yin maydonchalari barpo etildi, aholi
dam olishi va sport bilan shug‘ullanishi uchun
sharoit yaratildi. Yashil hududlar infratuzilmasi
yaxshilanyapti. Yaginda mahalla faollari sa’y-
harakati bilan ko‘p qavatli uylar atrofidagi
yashil hududlarda daraxtlarni zamonaviy
sug‘orish tizimi barpo etildi. Tabiiyki, bu
imkoniyat mahalla aholisi uchun qulay yashash
sharoitini yaratish barobarida ekologik muhit
musaffoligini ta’minlashga ham xizmat qiladi.

Tadbirkorlik beshigi

Bunyodkorlik, tadbirkorlik, hunarmandlik
kabi qadriyatlarimiz sayqal topishi va asrlar
osha bogiy yashab kelayotgani zamirida
mahalla institutining o‘rni beqiyos. Zero,
bunday an’analar mahallada shakllanib, hayot
tarziga aylangan. Bu insoniyatning nafagat
moddiy, balki ma’naviy farovonligiga ham
zamin yaratgan.

Bugunga kelib tadbirkorlik va hunar-
mandlikni rivojlantirish orqali aholini giy-
nayotgan ijtimoiy-iqtisodiy muammolarni hal
etishda ishlarni bevosita mahalla darajasida
yolga qoyish kun tartibiga ko‘tarildi.
Bu borada mahallalarda tadbirkorlikni
rivojlantirish, aholi bandligini ta’minlash va
kambag‘allikni gisqartirish masalalari bo‘yicha
tuman (shahar) hokimlarining yordamchilari
lavozimi joriy etilgani ayni muddao bo‘ldi.

Hokim yordamchisi doimiy daromad
manbaiga ega bo‘lmagan ishsiz aholini
kasb-hunar va tadbirkorlikka o‘qitish hamda
bandligini ta’minlash choralarini  ko‘rib,
tadbirkorlik tashabbusini qo‘llab-quvvatlash
magsadida kredit va subsidiyalar ajratilishida
ko‘maklashmoqda. Shu bilan birga, aholiga ijara
huquqi asosida ajratilgan yer va tomorgalarda
yetishtirilgan mahsulotlar hisobini yuritadi,
dehgon xo‘jaliklari bilan eksportyor, broker va
gayta ishlovchi korxonalar hamkorligini tashkil
etadi. Mahalladagi kambag‘al oilalarning
har biri uchun individual dastur ishlab
chigish va daromadini oshirish ham hokim
yordamchisining vazifasi.

Yo‘lga qo‘yilayotgan tadbirkorlik loyi-
halari har bir mahallaning o°ziga xos an’analari,

imkoniyatlari hisobga olingan holda ro‘yobga
chigarilyapti. Bu ishlar natijasi esa qisqa
muddatda o‘z mahsulini beryapti. Mahallalarda
ishlab  chiqarish, sanoat, tadbirkorlik,
hunarmandlik, ~ tomorqachilik  rivojlanib
boryapti. Mahallabay tizim joriy etilgan oxirgi
ikki yilda 176 mingta yuridik va 194 mingta
yakka tartibdagi tadbirkorlik subyekti davlat
ro‘yxatidan o‘tkazildi. Oilaviy tadbirkorlik
dasturi doirasida hokim yordamchilari tavsiyasi
bilan qariyb 900 mingta loyihaga 20 tril-
lion so‘m imtiyozli kredit ajratildi. Hokim
yordamchilari tomonidan shakllantirilgan 92
mingta mikroloyiha ishga tushirilib, 380 mingta
ish o‘rni yaratildi.

Toshkent viloyati Zangiota tumanining
Qirguzar mahallasidagi hokim yordamchisi
Asiya Qudaybergenova shu yo‘nalishda

faol ishlayotgan tashabbuskor yoshlardan
biri. Mahallada tadbirkorlik muhiti tobora
yaxshilanib, biznesini yo‘lga qo‘yganlar soni
ko‘payib borayotgani ishsizlikni bartaraf
etish va oilalar daromadini oshirish imkonini
bermogqda.

Uch mingdan ko‘proq kishi yashaydigan
mazkur hudud tadbirkorlik va xizmat
ko‘rsatishga ixtisoslashgan. Hokim yordam-
chisi faoliyati davomida qator sohalarda
tadbirkorlikni boshlash uchun 60 fuqaroga
imtiyozli ~ kredit  olishga  ko‘maklashdi.
Hududdagi tadbirkorlik subyektlari soni
bugun yuztaga yaginlashdi. Shuningdek, 300
kishi o‘zini o‘zi band qildi. Kooperatsiya
asosida 800 dan ortiq kishi hududdagi yetakchi
tadbirkorlarga biriktirildi.

Mahallada ikkita o‘quv markazi, 2 ta
maktabgacha ta’lim tashkiloti faoliyati yo‘lga
qo‘yildi. Mahalla infratuzilmasini yaxshilash
magsadida ichimlik suv quvuri yangilandi,
ko‘chalarga asfalt yotgizildi.

— Faoliyatimiz avvalida ijtimoiy-igtisodiy
holatni xonadonbay o‘rganib, aholining
bandlik darajasi, oilalarning daromad manbai,
tomorqadan  foydalanish ~ holati  hamda
daromadli mehnatga intilishi va ehtiyojini
o‘rgandik, — deydi Asiya Qudaybergenova.
— Shundan kelib chigib, ishsizlarni kasb-
hunar va tadbirkorlikka o‘rgatuvchi o‘quv
markazlariga yo‘naltirish, bandlikni ta’minlash,
tadbirkorlikni rivojlantirish orqali yangi ish
o‘rinlarini yaratish chorasini ko‘ryapmiz.
“Har bir oila — tadbirkor” dasturi doirasida

mahallamizda chorvachilik, tikuvchilik rivoj-
lanyapti. Boshqa yo‘nalishlarda yaratilgan
imkoniyatdan ham samarali foydalanyapmiz.
Joriy yil tadbirkorlik dasturlari doirasida besh
kishiga 372 million so‘m kredit ajratildi.

Bugungi kunda har bir mahallada bu
yo‘nalishda o‘ziga xos loyihalar hayotga tat-
biq etilyapti. Bu hududlarni ijtimoiy-iqtisodiy
rivojlantirish, o‘sish nugtalarini aniglash
va rivojlantirish, aynan shu bo‘g‘in orqali
muammolar yechimini topib, aholining tur-
mush darajasini yanada yaxshilashga zamin
bo‘lmoqda.

Subsidiyani “mahalla
yettiligi” ajratadi

Yaqin-yaqingacha mahallalarda moliyaviy
va ma’muriy resurslar yo‘qligi hududni
rivojlantirish, ~ aholi ~ muammolarini  hal
etish bilan bog‘liq vazifalarni samarali hal
etishga to‘sqinlik qilardi. Ijtimoiy himoyaga
muhtojlarga moddiy yordam ajratish ham bir
necha bosgichdan iborat uzoq jarayon edi.
Joriy yil 1-martdan bu tizim takomillashtirildi.
Endi bu toifadagi yurtdoshlarimizni ijtimoiy
daftarlarga kiritish, ularga turli jamg‘armalar
orqali ijtimoiy yordam ko ‘rsatish va subsidiyalar
ajratish “mahalla yettiligi”ning kollegial qarori
asosida amalga oshirilmoqda.

Ayni maqgsadda har oyning 5-kuniga gadar
maxsus jamg‘armalarda shakllangan mab-
lag‘lar ijtimoiy daftarlarga kiritilgan fugarolar
soniga mutanosib ravishda har bir mahalla
kesimida tagsimlanadi. Hokim yordamchisi,
yoshlar yetakchisi, xotin-qgizlar faoli va ijtimoiy
xodim ularga yuklatilgan vazifalar yuzasidan
jismoniy shaxslarni tegishli ro‘yxatga kiritish
va chiqarish hamda ijtimoiy yordam ko‘rsatish
va subsidiyalar ajratish bo‘yicha hujjatlarni

shakllantirib, “mahalla yettiligi”ning boshqa
a’zolariga ko‘rib chigish va qaror qabul gilish
uchun kiritadi.

Ushbu yildan boshlab barcha tuman va
shaharlarda “mahalla budjeti” tizimi joriy
etilgani bu borada yana bir muhim qadam
bo‘ldi. Har bir mahallada ijtimoiy-igtisodiy
muammolarni hal etish jamg‘armasi bo‘lib,
unga jismoniy shaxslardan olinadigan mol-mulk
va yer soligi hamda mahalla idoralari orgali
ko‘rsatilgan davlat xizmatlari uchun undirilgan
yig‘imning 10 foizi, mahalladagi hududi 2 ming
kvadrat metrgacha bo‘lgan davlat ko‘chmas
mulk obyektlarini onlayn auksion savdolar
orqali sotishdan keladigan (baholash va sotish
xarajatlari chegirilgan holda), mahallaning mol-
mulkini belgilangan tartibda ijaraga berishdan
olinadigan mablag* tushirilishi belgilangan.

Ushbu yangi imkoniyat mahallaning
moliyaviy mustaqilligini kengaytirish, aholini
giynayotgan muammolarni tez va samarali
hal etish, mahallalar infratuzilmasini yanada
yaxshilashda muhim ahamiyat kasb etayotir.
Mahalla tizimidagi bunday xayrli ishlardan esa,
avvalo, shu hududda istiqgomat gilayotgan har
bir aholi, oilalar bahramand bo‘ladi. Tabiiyki,
mahallalardagi bunday yangilanishlar butun
xalgimizning hayotida, yashash tarzida ham
0‘zgarish yasab, islohotlarga daxldorlik hissini
kuchaytirmoqda, qadimiy qadriyatlarimizning
bardavomligini  ta’minlash, jamiyatimizda
birdamlik muhitini mustahkamlashga zamin
yaratmoqda. Hamjihatlik, birdamlik bor joyda
esa umid va ishonch barhayot bo‘ladi.

Iroda TOSHMATOVA,
“Yangi O‘zbekiston” muxbiri

> Boshlanishi 1-betda

Poytaxtimizdagi “Zelal Tekstil” xorijiy
korxonasi reytingning eng yuqori toifasidan
joy olganlar qatorida. Bu daraja ularga
ko‘plab imtiyozlar berdi. Eng katta qulayligi
esa QQS (qo‘shilgan giymat solig‘i)dan hosil
bo‘lgan summani bir kunda qaytarib olish
imkoniyati bo‘lmogda. Ushbu imkoniyat
ortidan korxona 7 milliard so‘m pulni tez
fursatda qaytarib olishga erishdi.

— QQS pullari qaytishi haftalab, ba’zan
oylabkechikardi. Buning ortidan ish faoliyatimiz
sekinlashib, ishlab chiqarish quvvatlari tushib
ketardi, — deydi “Zelal Tekstil” direktori
o‘rinbosari Rahmatulla Abdurahmonov.
— Korxonamiz reytingning eng yuqori

BV%” Hududlar hayoti

Taraqqiyot odimi

hozir 500 dan oshdi.

Reyting Soliq qo‘mitasining “Tadbirkorlarning barqarorlik reytingi” elektron platformasida idoralararo
axborot almashinuvi vesitasida avtomatik tarzda (onlayn) shakllantirilib, Savdo-sanoat palatasining
rasmiy veb-saytida e’lon qilib borilmogda. Ma’lumotlarga ko‘ra, platforma ishga tushirilgan vaqt —
oriy yil 1-fevralda eng yuqori “AAA” toifadagi tadbirkorlik subyektlari soni 38 tani tashkil etgan bo‘lsa,

imtiyozlardan foydalana boshladl

toifasiga kirishi ortidan ayni muammo hal
bo‘ldi. Ya'ni tadbirkorlarning barqarorlik
reytingi joriy etilgach, biznes vakillarini
rag‘batlantirish ko‘lami, imtiyozlar yanada
oshdi. Korxonalar gancha yaxshi, to‘g‘ri ishlab,
natija ko‘rsata olsa, imkoniyatlari shuncha
kengayib boradi. Imtiyozlaming toifalarga
ko‘ra, belgilangani ham to‘g‘ri yechim, deb
bilaman. Bu tadbirkorlami ajratish yoki ishiga
garab munosabat bildirish emas, aksincha, fao-
liyati o‘sishi, rivojlanishiga turtki beradi. Quyi
toifadagi firmalar ham ko‘proq imtiyozdan
foydalanish uchun yaxshiroq ishlashga, qgonun
doirasida faoliyat yuritishga intiladi. Buning
ortidan  barchamiz ~ birgalikda mamlakat
iqtisodiy  taraqgiyotiga hissa  qo‘shamiz.
Bozorda sog‘lom raqobat muhiti ta’minlanadi.
Korxonamiz doim yuqori sifat va halollik
tarafdori bo‘lib kelgan. 2016-yildan buyon
shu magsad asosida faoliyat ko‘rsatyapmiz
va ayni paytda mamlakatimizdagi eng yirik
to‘qimachilik  eksportyorchilaridan  biriga
aylanganmiz. Soliq va boshqa to‘lovlarni oz
vagtida to‘lab, yuzlab ish o‘mi yaratishimiz
ortidan barqarorlik reytingining eng yuqori
toifasidan joy oldik.

Turkiyalik tadbirkorlar bilan hamkorlikda
tashkil etilgan to‘qimachilik fabrikasida 20
dan ortiq turdagi mato ishlab chigariladi.
Korxonaning kunlik ishlab chigarish quvvati
70 tonna. Tayyor mahsulotlar Rossiya,
Qirg‘iziston,  Ozarbayjon,  Armaniston,
Polsha, Sloveniya, Italiya kabi davlatlarga
sotiladi. O‘tgan yili 76 million dollarlik
mahsulot eksport gilindi.

Zavodda tayyor ip-kalavadan xom
mato to‘gilib, so‘ng bo‘yash, quritish, gul
bosish  bosqichlaridan o‘tadi. Nazorat-
tekshiruv ~ bo‘limida  mahsulot  sifat
ko‘rigidan o‘tkazilgach, gadoglanib, mijozga
yetkaziladi. Ushbu jarayonlarning bari
eng zamonaviy texnologiyalar yordamida
bajariladi. Qurilmalar Italiya, Avstriya,
Turkiya, Xitoydan keltirilgan. Shunga
garamay, zamonaviy texnikani boshqarish
va boshga ishlarda qo‘l mehnati ham
zarur — korxonada 900 kishining bandligi
ta’'minlangan.  Turkiyalik = mutaxassislar
ularga ish o‘rgatib, tajribasini oshirib boradi.

Korxona ish faoliyatini yanada ken-
gaytirib, to‘qimachilik sohasida birinchilar
gatorida bo‘lishni magsad gilgan. Bu borada
yurtimizda  tadbirkorlarga  berilayotgan
imtiyozlardan ham unumli foydalanyapti.
Joriy yilda 5 million dollar imtiyozli kredit
olib, yangi texnologiyalar sotib olishga
yo‘naltirildi.

Talablar qanday?

Aslida, boshqalardan yaxshiroq ish-
lagan, ko‘proq natija  ko‘rsatganlarni
rag‘batlantirish amaliyotda sinovdan o‘t-
gan tajriba. Bu barcha sohada mavjud
imkoniyatlarni ~ aniglab,  talabgorlarda
ishchanlik, mehnat unumdorligini oshirishga
xizmat qiladi. Tadbirkorlik subyektlarining
barqarorlik reytingidan ko‘zlangan maqsad
ham shu — rag‘bat toifaga garab oshib
boradi. Asosiy talab esa tadbirkorlarning

O‘tgan asrning 80-yillari
o‘rtasi edi. Forish tumani
yerini geologik o‘rganish, tabiiy
qazilma boyliklarini aniqlashga
katta e’tibor berilgan paytlar.
Tahririyat tomonidan
Uchquloch geologiya-qidiruv
ekspeditsiyasiga borib,

keyingi yangiliklardan

xabar tayyorlash topshirig‘i
berildi. Aydarko‘l yoqasidagi
Uchquloch qo‘rg‘onida
joylashgan ekspeditsiya
idorasiga yetib borganimda
rahbari Nurmuhammad
Ahmedov xizmat mashinasiga
o‘tirayotgan edi. Meni ko‘rib
mashinadan tushdi.

— Xo‘sh, ijodiy safar rejasi qanday? —
dedi u hol-ahvol so‘rashganimizdan keyin
kulimsirab. Ko‘p kelganim uchun meni yaxshi
tanib qolgandi. Qolaversa, u jurnalistlarni juda
hurmat qilar, yoshmi, yoshi ulug‘mi — birdek
ilig munosabatda bo‘lardi.

Rejalarimni aytganimda:

— Juda ma’qul. Parmalash uskunalari
o‘rnatilgan uchastkalarni aylanib chigmogqchi
edim, birga aylanamiz. Biryo‘la ish sharoiti bilan
tanishasiz, parmalovchilar bilan suhbatlashasiz,
— dedi Nurmuhammad aka.

Mashina shimol tomon gqarab yo‘l oldi.
Hamrohim geologiya sohasi bilimdonlaridan
edi. O‘ta madaniyatli, birov gapirayotganda
diqqat bilan tinglar, ishchi-xodimlarini qadrlar,
kimdir to‘y-ma’raka boshlasa, 0‘zi bosh bo‘lib
o‘tkazardi. Shuning uchun jamoada uni hamma
yaxshi ko‘rar, ishchilar hurmat bilan Nuraka,
deb murojaat qilardi. Keyinchalik u geologiya
qo‘mitasiga rahbarlik qildi.

— Mana bu yerda yana qo‘rg‘oshin va
rux borligi aniglandi, — dedi u xayolimni
bo‘lib hamda qo‘li bilan parmalash minorasi
ishlayotgan joyni ko‘rsatdi. Daftar-qalamimni
qo‘lga olayotganimni ko‘rib:

— Bu yerda to‘xtamaymiz, bir yangi loyiha
bor, o‘sha yerga boramiz, — dedi.

Biz “Qizilqum” xo‘jaligi yaqinidagi ikkita
parmalash minorasi o‘rnatilgan dashtga borib
to‘xtadik. Atrofda cho‘pon qo‘y-qo‘zilarini
bogib yuribdi. Aslida, bu yer xofjalikning
yaylovlari.

— Temir qidiryapmiz. Agar temir zaxirasi
topilsa, bilasizmi, mamlakatimizga qancha
foyda keltiradi, — dedi ekspeditsiya rahbari.

Bunday yangiliklar jurnalistning jonu
dili! Men u aytgan ma’lumotlarni tinimsiz
yozardim. Keyin parmalovchilar bilan
suhbatlashdim. Ularning ham ruhi baland

edi. Menga yer ga’ridan chiggan tosh
namunalarini ko‘rsatishdi. Ularning har
joyida zangga o‘xshash temir zarralari bor
edi.

Ishlarimiz bitgandan keyin Nurmuhammad
aka:

— Sizni hozir bir yerga olib boraman, —
dedi sirli jilmayib.

Biz tuman markaziga borib, Jizzax
yo‘liga chigib oldik. Osmonsoy qishlog‘iga
yetganimizdan keyin o‘ngga qayrildik. Qir va
tog‘lar boshlangan joyda to‘xtadik.

— Bu yerda nima ko‘ryapsiz? — deb so‘radi
Nurmuhammad Ahmedov.

— Qir-adirlar, tog*-toshlarni...

— Bazalt hagida eshitganmisiz?

Men bu haqda o‘qigandim. Odatda yer
qobig‘idan 12 kilometr chuqurlikda ko‘p
uchrashini bilardim.

— Bazalt qurilish va sanoat uchun bebaho
xomashyo. Mana bu toshlar — bazalt, tabiat
bizga ochiq holda hadya qilib go‘yibdi.

— Nega bo‘lmasa, qazib olinmayapti,
gidiruv ishlari ham olib borilmagan? — hayron
bo‘lib so‘radim.

— Shoshilmang, balki sovet davlatida bu
moddani qayta ishlash texnologiyasi yo‘qdir.
Vaqti kelib bu konlar ochiladi va xalqimiz
farovonligi yo‘lida ishlatiladi, — dedi
Nurmuhammad Ahmedov.

Bu voqeaga deyarli qirq yilcha bo‘ldi.
Nurmuhammad aka aytganiday, ko‘plab konlar

mustaqil davlatimiz barpo etilganidan keyin
ochilib, boyligi xalqimiz farovonligi, yurt
obodligi yo‘lida ishlatilmoqda.

Qayerdadir  kon  ochilganini  eshitib
golsak xursand bo‘lamiz, albatta. Lekin uni
ochish jarayoni, zahmati, gancha texnika
va texnologiyalar zarurligi hagida o‘ylab
ham ko‘rmaymiz. Masalan, mustagillikdan
keyin ham bazalt konini ochishga hech kim
jazm etmadi. Gohida Toshkentdan gandaydir
tadbirkor kelib, bir-ikki mashina olib ketardi,
xo0los. U bazaltdan santexnika quvurlari ulangan
joyni mustahkamlash uchun sanoat paxtasi
ishlab chiqargan.

Yangi tariximizda tadbirkorlikka munosabat
tubdan o‘zgardi. Haqigiy ishlab chiqaruvchilar
gonun himoyasiga olindi. Ularning erkin
ishlashi, banklar bilan kafolatlangan muloqot
va muomalani yo‘Iga qo‘yishi, ishlab chigargan
mahsuloti uchun bozor topish va xalgaro
eksportni amalga oshirishi qo‘llab-quvvatlana
boshladi.

O‘zgarishlar epkinini his etgan haqigiy
tadbirkor vaqtni boy bermaydi. Turg‘un
Ko*chkinov ham ko‘pdan buyon o‘ylab yurgan,
aniq hisob-kitoblarga asoslangan loyihasini
boshladi. U bazaltni qayta ishlash orqali qurilish
uchun arzon va qulay mahsulotlar ishlab
chigaradigan korxonani tashkil etishga kirishdi.

Turg‘un akaga hamma narsa yetadi:
o‘ziga yarasha tadbirkorligi bor, kuni o‘tib
turibdi. Lekin shunday dorilamon zamonda,

gonunchilikda
bo‘yicha majburiyatlarini ixtiyoriy ravishda
va 0‘z vaqtida bajarishiga qgaratilgan.

belgilangan ~ me’yorlar

— Sodda qilib aytganda, har kim
mehnatiga yarasha rag‘bat oladi. Bu jahon
tajribasida  ham sinalgan usul bo‘lib,
imtiyozlarning toifalar asosida berilishi
ularga kirishga bo‘lgan intilishni oshiradi,
— deydi Savdo-sanoat palatasi boshqarma
boshlig‘i Sarvarbek Niyozov. — Barqarorlik
reytingi ham shunday. Masalan, agar

tadbirkor “AAA” toifadagi reytingga ega
bo‘lsa, soliq tekshiruvlaridan to‘liq ozod
bo‘ladi, QQSdan hosil bo‘lgan soliq summasi

b

amaldagi 7 kundan 30 kungacha bo‘lgan
muddatda emas, balki bir kunda gaytariladi.
Xuddi shunday, QQSdan boshqa soliq
turlari bo‘yicha hosil bo‘lgan ortigcha soliq
summalarini 3 kunda gaytarish yuzasidan
go‘shimcha preferensiyalar beriladi. Rag‘-
batlantirishlardan yana biri soliq va bojxona
organlarida tovarlarni import qilish vaqtida
to‘langan soliglarni hisobga olish tizimi
joriy gilinganidir. Avval bu fagat yirik soliq
to‘lovchilar hamda “20 ming tadbirkor —
500 ming malakali mutaxassis” dasturi
doirasida sertifikat olgan korxonalar uchun
amal qilardi. Endi esa reytingi yuqori bo‘lgan

tadbirkorlik subyektlariga ham mazkur tartib
tatbiq etilgan. Biroq reyting tadbirkorlarga
qo‘shimcha imtiyozlar berishnigina nazarda
tutmaydi. U ishbilarmonlarga hamkorlari
to‘g‘risida ishonchli ma’lumot beruvchi,
shubhali shartnomalar va insofsiz ragobat
xavfidan ogohlantiruvchi himoya tizimi
hamdir.

Reyting Soliq qo‘mitasining “Tadbir-
korlarning barqarorlik reytingi” elektron
platformasida idoralararo axborot alma-
shinuvi vositasida avtomatik tarzda (onlayn)
shakllantirilib, Savdo-sanoat palatasining
rasmiy veb-saytida e’lon qilib borilmoqda.
Ma’lumotlarga  ko‘ra, platforma ishga
tushirilgan vaqt — joriy yil 1-fevralda
eng yuqori “AAA” toifadagi tadbirkorlik
subyektlari soni 38 tani tashkil etgan bo‘lsa,
hozir 500 dan oshdi. Ushbu darajadagi
tadbirkorlar ~ soni  bo‘yicha  Toshkent
shahri, Toshkent va Andijon viloyatlari
peshgadamlik gilmogda, sohalar kesimida
esa sanoat, ulgurji va chakana savdo, xizmat
ko‘rsatish tarmoglari oldinda.

Tadbirkorlarning reyting ko‘rsatkichlarini
yaxshilash ularning o‘zigagina tashlab
qo‘yilgan masala emasligi yanada ahamiyatli.
Bu borada ular Savdo-sanoat palatasi,
Soliq qo‘mitasi hamda biznes ombudsman
yordamidan foydalanishi mumkin. Toifalar
doirasidagi rag‘batlantirishlar qatoriga ham
muntazam yangilari qo‘shib borilmoqda.
Prezidentimizning joriy yil 24-maydagi
“Tadbirkorlik subyektlariga subsidiyalar,
imtiyozlar va preferensiyalar taqdim etish
tartiblarini  takomillashtirish ~ bo‘yicha
qo‘shimcha chora-tadbirlar to‘g‘risida”gi
qgarori bilan bu boradagi vazifalar yanada
takomillashtirildi.

Jumladan, shu yil 1-maydan 2026-yil
1-maygacha “A” va undan yugqori toifadagi
to‘gimachilik va tikuv-trikotaj yo‘nalishidagi
tadbirkorlarda soliq tekshiruvlari o‘tkazil-
maydi. Qolaversa, ushbu toifadagi tad-
birkorlar uchun ham QQS summasi o‘rnini
qoplash 1 kun muddatda tekshiruvlarsiz
amalga oshiriladi. Bu endi ushbu summani
haftalab kutmasdan, bir kunda oladigan
tadbirkorlar safi kengayadi, degani.

Imkoniyatlar ham shunga yarasha.
Masalan, tadbirkorlarning reyting darajasi
pasayganda, imtiyoz berish 3 oy davomida
saglab qolinadi. Yuqorilagan taqdirda
esa imtiyozlar keyingi oydan boshlab
yangilangan reyting darajasiga muvofiq
miqdorlarda taqdim etiladi.

hamma imkoniyat yaratilayotgan bir paytda
“dasturxonimda nonim bor-ku!” deb xotirjam
o‘tirish u kabi qaynoq qalb egalariga
yarashmaydi. Gap balki boylik orttirishda
ham emasdir. Qishlogda bitta korxona
ochilsa, o‘nlab odam ishli bo‘ladi. Demak,
o‘nta oilaning baxtli hayoti ta’minlanadi.
Ular har kuni haqingizga duo qiladi.
Tadbirkor ochgan korxonada dastlab
qurilish mahsulotlari ishlab chigarilgan bo‘lsa,
asta-sekin faoliyat ko‘lami kengayib bordi.
Keyingi yillarda Turg‘un aka mahsulotlar
turini ko‘paytirish uchun yangi korxonalar
ochish ustida ishladi. “Basalt Uzbekistan”
kompaniyalar ~ guruhida bazalt ma’dani

tayyor mahsulotga aylangunga qadar bo‘lgan
jarayon davom etdi. Sifatli tayyor mahsulot
ishlab chiqarish uchun Germaniya, Fransiya
va Chexiyadan yangi texnikalar olib kelib,
o‘rnatildi.

498 million AQSH dollari hisobiga yana oltita
korxona tashkil etib, yirik bazalt kompaniyalari
guruhini barpo etdi. Hozir “Basalt Uzbekistan”
brendi ostida 42 turdagi mahsulotlar ishlab
chiqarilmoqda. Bazalt kompaniyalari guruhi o‘z
oldiga yuksak magsad qo‘ygan: jahon bozorida
o‘z o‘rnini mustahkam egallash va ekologik
sof mahsulotlar ishlab chiqarish. Klasterning
ezgu magsadi dunyodagi ko‘p kompaniyalar
e’tiborini tortdi. Hozir “Ukrbazalt, “Steklnit”,
“Incotelogy”, “Arbonch”, “Basalttech.
pl”, “Basalt Fibers”, “Alligator Fiberr”,
“Omnis kompozit”, “Meltrock” kabi xorijiy
kompaniyalar bilan hamkorlik yo‘lga qo‘yildi.
Natijada “Basalt Uzbekistan” brendi ostida
ishlab chigarilayotgan mahsulotlarning 80 foizi
chet elga eksport qilinmoqda.

Xomashyo bazasi serob viloyatda bunday
yirik klasterning paydo bo‘lishi o‘ziga xos
ijtimoiy ahamiyatga ega. Yaqinda Prezidentimiz
Jizzaxga tashrifini Forish tumanidan — “Basalt
Uzbekistan” klasterini ko‘zdan kechirishdan
boshlagani bejiz emas. Chunki davlatimiz
rahbari bazalt xususiyatlarini yaxshi bilgan

holda, klasterda ishlab chiqarilgan sanoat va
qurilish uchun zarur mahsulotlar ko‘pgina
sohalarni rivojlantirishda muhim ahamiyatga
ega ekanini tashrif chog‘ida ta’kidladi.

Bazaltdan tayyorlangan qurilish materiallari
zanglamaydi, yemirilmaydi. Yengil bo‘lgani
bilan o‘ta mustahkam, haroratga chidamli va
mustahkam. Tuzli va kislotali aralashmalar
ta’sir ko‘rsata olmaydi. Yonuvchan emasligi
sabab binolarda yong‘in xavfsizligini oshiradi.
Qolaversa, bazaltdan tayyorlangan mahsulot
nisbatan arzon. Bir so‘z bilan aytganda,
bazaltdan deyarli chiqindi chigmaydi.

Davlatimiz rahbarining tashrifi chog‘ida
klasterda ishlab chigarilgan mahsulotlarni
kommunal xo‘jalik, avtomobilsozlik, to‘qi-
machilik, neft-gaz va boshqa tarmoglarda qo‘l-
lash bo‘yicha tagdimot o‘tkazildi.

— Prezidentimizning “Basalt Uzbekistan”
klasteriga kelib, ishlab chigarish jarayoni bilan
tanishgani jamoamizning kayfiyatini ko‘tarib
yubordi. Davlatimiz rahbari klasterning
imkoniyati kengligi, yangi mahsulotlar ishlab
chiqarish hisobiga yana 2000 ish o‘rni yaratish
mumkinligini aytdi. Bu tavsiyalar klaster
rahbariyatini izlanishga, dunyodagi yetakchi
kompaniyalar tajribasini o‘rganish, ular bilan
yaqin hamkorlik o‘rnatish, bilimli, kreativ
muhandislarni ishga jalb qilishga undaydi, —
deydi “Basalt Uzbekistan” klasteri tashkilotchisi
va me’mori Turg‘un Ko‘chkinov.

Tadbirkordan muvaffaqgiyatlari omili hagida
so‘rab qolsangiz, kulimsirab qo‘yadi. “Buning
hech ganday siri yo‘q. Aksariyat odamlar o‘ziga
berilgan imkoniyatning 10 foizidan foydalanadi.
Axir unda yana 90 foiz imkoniyat bor, noumid
bo‘lmay o‘sha imkoniyatni ishga solish lozim”,
deydi u.

Turg‘un aka odamlardagi rostgo‘ylikni,
mehnatsevarlikni, tafakkur qilish, vaqtdan
unumli foydalanish va to‘g‘ri garor qabul
gilish, maqsadga intilish, sabr-bardosh kabi
xususiyatlarni qadrlaydi.

— Chumoli ham magsadiga yetish uchun
99 marta urinib ko‘radi va yuzinchi martada
uddalar ekan. Biz insonmiz va hech gachon
mudroq bosib, to‘xtab qolmasligimiz kerak,
— deydi ishbilarmon. — Omadning 95 foizi
muntazam va davomli mehnat hosilasidir.
Shuning uchun aniq magsadni oldingizga qo‘yib
oling-da, mehnat qiling, ishlang, izlaning.
Yaxshi natijani istasangiz, tirishib, sabr-bardosh
bilan ishlang. Ana shundagina Yaratganning
izni bilan mehnatingiz samarasini ko‘rasiz.

Ha, Turg‘un Ko‘chkinov butun hayoti
davomida o‘zi aytganiday mehnat qildi,
fikrladi, izlandi. Bugun o‘nlab shogirdlari ustoz
barpo etgan kompaniyalarni boshgarmoqda.
Qolaversa, u tufayli doimiy ishga ega bo‘lgan
1700 dan ortiq odamning duosi ham unga kuch-
quvvat bag‘ishlab turibdi.

Asad MUSTAFOYEY,
jurnalist



Davlatimiz rahbarining chet elda tahsil olayotgan yigit-qgizlar bilan uchrashib, suhbatlashayotganida
katta ishonch bildirayotgani sababi shunda. Shunday uchrashuvlardan biri o‘tgan yili sentabrda
Prezidentimiz BMT Bosh Assambleyasining 78-sessiyasida ishtirok etish uchun AQSHga borganida
bo‘lib o‘tdi. O‘shanda davlatimiz rahbari okean ortida yashaydigan vatandoshlarimiz bilan ko‘rishib,

KO‘ZGU
suhbatlashgan, ular orasida Botir Qol;ilo\i"'ham bor edi.

LITIMOIY FAOLLIKKA"KO‘RAR
RAG'BATLANTIRISH

BU TIZIMNING JORIY ETILISHI TALABA
YOSHLARGA NIMA BERADI?

...... A cmmam

Ulug‘bek YAZDONOYV,
falsafa fanlari
doktori, professor

b

Jahon hamjamiyati bilan

faol integratsiyalashayotgan
O¢zbekistonda ta’lim va tarbiyaga
oid ijtimoiy islohotlar misli
ko‘rilmagan darajada o‘zgarishlar
bilan boyib bormoqda. Aslida,
shunday bo‘lishi ham kerak! Zero,
ajdodlarimiz tomonidan haqgli
ravishda ta’kidlab o‘tilganidek,
“dunyoda ilmdan boshga najot
yo‘q va bo‘lmagay”. Modomiki,

biz Uchinchi Renessans qurish
yo‘lini tanlagan ekanmiz, birinchi
navbatdagi vazifamiz — ilmni
yuksaltirish, ilmiy salohiyatli
avlodni yetishtirib chiqarish, dunyo
hamjamiyati e’tirof etadigan kreativ
fikrlovchi kadrlarga ega bo‘lish.

_ -

Prezidentimiz bot-bot takrorlayot-
ganidek, “ilmga asoslanmagan sohaning
kelajagi bo‘Imaydi”. U xoh jamiyat uchun,
xoh insonning shaxsiy manfaatiga garatilgan
bo‘lsin, harakatlar, islohotlar, o‘zgarishlar
ilmiy asosda qurilgan bo‘lsagina natijasini
beradi. Aks holda, muayyan vaqt o‘tishi
bilan “puch g‘oyalar”ga asoslangan da’vat
singari mavjudlik timsolini yo‘qotadi.
Bu jarayon tezda anglab yetilmasa,
ishonchsizlik, umidsizlik qaror topib, oxir-
ogibat jamiyatni tanazzul sari yetaklab
boradi.

Demak, “Milliy manfaatlarimizga
asoslangan taraqgiyot yo‘lidan og‘ish-
masligimiz uchun nima gilish kerak?”
degan savol tug‘iladi. Buning javo-
bini Imom Shofe’iy bunday keltira-
di: “Agar dunyoda aziz bo‘lishni
istasang, ilm o‘rgan. Agar oxi-
ratda sharaf topishni istasang,
ilm o‘rgan. Agar har ikkisiga
erishishni ko‘zlasang, ilm
o‘rgan!”.

IIm olish insondan ti-
nimsiz mehnat talab etadi.
Shu bois, tolibi ilmlarga
(yoshlarga) ota-ona, jamiyat
yoki davlat tomonidan beriladigan
rag‘bat moddiy va ma’naviy ko‘-
mak bo‘lib, busiz ilm izlovchi shaxs
maqsadga erishishi giyin kechadi.
Shu jihatdan garaganda, agarki jamiyat
ilm ahlini qadrlasa, ilm istovchilarni
qo‘llab-quvvatlasa, shart-sharoit yaratib
bersa, shundagina davlatda mustahkam
taraqqiyot poydevori yuzaga keladi.
Buni chuqur anglab yetish uchun
O‘zbekiston mustagillikning ilk yillaridan
boshlab  yetarli darajada sinovlarni
boshdan kechirdi. Masalan, qariyb 25
yil davomida yoshlarni oliy ta’limga
gamrab olish darajasining 9 foizdan
oshmay kelishi, maktabgacha ta’limning
chuqur ingirozi, umumiy o‘rta ta’limda
sifat ko‘rsatkichlari yo‘qolishi, bir so‘z
bilan aytganda, yoshlarning ilm uchun
emas, balki “diplom uchun” oliy ta’lim
muassasalariga  borish kayfiyatida
o‘sib-ulg‘ayishi ortidan ta’lim-tarbiya
samaradorligiga olib boradigan barcha

yo‘llarda katta yo‘qotishlar yuzaga kelib,
ilmga munosabatda jiddiy mudroglik
kuzatila boshlandi.

Keyingi yillarda ta’lim va tarbiyaga
garatilgan davlat siyosatida jiddiy o‘zgarish-
lar kuzatilmogda. Xususan, Prezidentimiz
tomonidan 2024-yil 24-may kuni imzolangan
“Oliy ta’lim tashkilotlariga o‘qishga qabul
gilish va davlat buyurtmasini joylashtirish
tizimini  takomillashtirish  to‘g‘risida”gi
farmoni fikrimizga dalildir.

Farmonda

yoshlarni  ilmga rag‘-
batlantirish magsadiga qaratilgan ko‘plab
imtiyozlar mavjud. Jumladan:

— abituriyentlar o‘z tanloviga ko‘ra,
test sinovi natijasida to‘plagan balidan kelib
chigib, dastlab oliy ta’limning bakalavriat
ta’lim yo‘nalishlariga, so‘ng professional
ta’lim muassasalariga o‘qishga kirish uchun
tanlovda ishtirok etishi;

— imtihonsiz qo‘shimcha davlat granti
asosida talabalikka tavsiya etish uchun asos
bo‘luvchi imtiyozga ega abituriyentlar davlat
komissiyasining qaroriga asosan, ta’lim
shaklidan qat’i nazar, ro‘yxatdan o‘tishda
imtiyoz amal giladigan doirada tanlagan
birinchi bakalavriat ta’lim yo‘nalishiga

go‘shimcha davlat granti asosida o‘gishga
gabul qilinishi;

— ta’lim granti ikkinchi va undan ke-
yingi kurslarda yuqori akademik reyting
ko‘rsatkichlariga erishgan va ijtimoiy faol
talabalar orasida oliy ta’lim tashkilotlari
tomonidan tabaqalashtirilgan tartibda qayta
tagsimlanishi;

— ta’lim granti tabagalashtirilgan
tartibda moliyalashtirilishi va stipendiya
faqat to‘liq ta’lim grantini yutgan talabalarga
to‘lanishi;

— ijtimoiy-rag‘batlantiruvchi  grant
sohibi bo‘lgan talabalarga davlat granti
ularning o‘qgish davri uchun to‘liq hajmda
taqdim etilishi kabi bandlar Kkiritilishi,

ilmiy salohiyati yuqori, ammo obyektiv

yoki subyektiv sabablar ta’sirida
oliy ta’limga o‘qishga kirish uchun
topshirgan imtihonning natijalariga
ko‘ra, to‘lov-kontraktiga tushib
golgan yoshlarni moddiy va
ma’naviy qo‘llab-quvvatlash,
ularga o‘zini ko‘rsatishi, ilmiy
ijodkorligi, zehni hamda noyob
iste’dodi orqali grant asosida
o‘gishga loyiq ekanini namoyon
etishga real imkon beradi.

Ushbu farmon yoshlarmi oz
ustida qunt bilan ishlashga, doimiy faol
bo‘lishga, ilmiy va ijodiy qobiliyatini
nafaqat oshirib, balki ko‘rsatib ham borishi
zarurligiga chorlaydi. Bu, o‘z navbatida,
ularni  mas’uliyatli  bo‘lishga, doimiy
ijodiy “formada” turishga undaydi. Chunki
“bundan buyog‘iga men o‘gishga grantga
kirdim, endi davlatdan to‘rt yil stipendiya
olib yurishim mumkin!” degan adolatsiz
xayoldan xoli bo‘lishi kerak bo‘ladi.

Qolaversa, talabaning fanlarni o°z-
lashtirish ko ‘rsatkichiga mos ravishda uning
yillik grantni qo‘lga kiritishi yoki mavjud
grantdan mosuvo bo‘lgan holda to‘lov-
kontrakt asosida kamida bir yil jazolanishi
yoshlarni ma’nan uyg‘onishga da’vat
etadi. Albatta, bu islohot o‘z natijasini
beradi. Ya'ni muayyan vaqt o‘tishi bilan
ijtimoiy tabaqalanish yuzaga kelib, yoshlar
dunyoqarashida o‘sish, o‘zgarish va o0z
darajasini saglab turish uchun doimiy
izlanishi, mehnat qilishi, boshgalardan
ilm yo‘lida ortda qolishga ma’naviy haqqi
yo‘qligini anglab yetishiga olib keladi.

Jamiyatni rivojlantiruvchi drayverlar
ichida moddiy ta’minot birlamchi omildir.
Uning yetarli darajada bo‘lishi, birinchidan,
sohalararo  rivojlanishga olib  kelsa,
ikkinchidan, jamiyat taraqqiyotiga turtki
bo‘luvchi yangidan yangi kuchlarning kirib
kelishiga zamin yaratadi. Demak, yoshlarni
ma’naviy quvvatlantirish uchun moddiy
rag‘batlantirishdagi  adolatli  tagsimot
yaratilishi, xususan, mavjud grantlarning
har yili tabagalashtirilgan tartibda gayta
tagsimlanishi mantigan to‘g‘ri garor bo‘lib,
shu orgali ta’limga munosabatni o‘zgartirish
hamda kelajak avlodning ilmga bo‘lgan
shaxsiy mas’uliyatini oshiradi.

> Boshlanishi 1-betda

— Ilm yo‘li va unda muvaf-
faqiyatga erishish, bu, avvalo,
katta mehnat va mashaqqgat, —
deydi Botir Qobilov. — Bu ilm
yo‘lini tanlagan insondan doimiy
izlanish va kuchli sabrni talab
giladi: mevasi esa, shubhasiz, totli.
Im bilan shug‘ullanishning gashti
ham ana shunda. Boshqa universitetlar
kabi Garvardda ham doktorlik yoglash
oson emas. Jarayonni to‘lig‘icha ishdek gabul
qilibgina odamlar 5 yoki 6 yillik doktoranturani
tamomlay oladi. Ya’ni bunga butun vagtingiz,
quvvatingiz hamda digqatingizni sarflashingiz
kerak. Lekin doktorlik maqomiga erishish
uchun bir necha yil yetmaydi va bu faoliyatga
odamlar tasodifan kelib qolmaydi. Bu
darajagacha bo‘lgan yo‘lning o‘zi uzoq yillik
tayyorgarliklarni talab qiladi. Doimiy o‘qib-
izlanish va tinimsiz mehnatni siz uchun birov
gilib bermaydi. Insonning o‘zidagina kuchli
giziqish va harakat bo‘lishi lozim. Qilayotgan
ishidan zavglanishi lozim. Men ham o‘zimga
yogadigan, rohatlantiradigan ish  bilan
shug‘ullanyapman va buni eng katta baxt,
deb bilaman. Ish jarayonida ko‘proq o‘zimni
gizigtiradigan savollar ustida ishlayman.
Aslida, tabiatim shunday — bolaligimdan
juda qiziquvchanman, ko‘p savol berardim
va shu savollarga mustagil javob izlardim.
Intellektual giziqishim doim yuqori bo‘lgan.
Olim bo‘lishning talabi ham shu — inson
giziquvchan bo‘lishi kerak.

Iqtisodiyot —
katta ilm

Qizigish, magsadimiz bizni qayerga
yetaklashini, hayot o‘zani qay tomon
olib ketishini oldindan bilmaymiz. Botir
Qobilovning, avvaliga, iqtisodchi bo‘lish
borasidagi qarori gat’iy emasdi. Toshkentdagi
Singapur menejmentni rivojlantirish institutiga
o‘gishga kirgach, birinchi kursda o‘tiladigan
mikroigtisodiyot fani uni sohaga kuchli
giziqtirib qo‘ydi. Magsadi gat’iylashib, ilm
yolini davom ettirishga undadi. AQSHning
Dyuk universitetida magistraturada tahsil olish
uchun grant yutib, 2014-yilda okean ortiga
yo‘l oldi. Dyuk universitetida Botir Qobilov
o‘gishdan tashgari ilmiy tadgiqotchi bo‘lib
ham ishladi, professorlarning loyihalariga
yordam berib, jarayonni yanada yaqinroq
o‘rgandi. Magistraturani tamomlagach,
Garvard biznes maktabida ilmiy tadqiqotchi
bo‘lib ishga kirdi va u yerda 3 yil davomida
faoliyat olib bordi. O‘sha yerda doktorlik
gilishga taklif olib, Garvardda qolishga ahd
gildi. AQSHga ketishdan magsadi shunchaki
“Amerika orzusi” bo‘lmagan.

— Men AQSHga bilimimni oshirish, ilm-
fan bilan shug‘ullanish niyatida kelganman,
— deydi olim. — Igtisodchi, deganda
ko‘pchilik  tadbirkor, moliya sohasida
katta daromad topadiganlarni tushunadi.
Aksariyat odamlarning ko‘z oldiga pul,
ragamlar keladi, go‘yo igtisodiyot fagat
shulardan iboratdek. Aslida, iqtisodiyot
— juda katta ilm. U insonlar, korxonalar
va hukumatlarning cheklangan resurslarni
ganday taqgsimlashi, ulardan oqilona
foydalanishi va bu qarorlarning ta’sirini
o‘rganadigan fan. Sohaning asosiy tamo-
yillaridan biri odamlar va tashkilotlarning
rag‘batga javoban harakat qilishidir. Rag‘bat
kishilarning tanlovini shakllantirib, resurs-
lardan ganday foydalanishini belgilaydi.
Qabul gilinadigan qarorlar iqtisodiyot va
jamiyatga bevosita ta’sir ko‘rsatadi. Shu
bois, mazkur soha rag‘batni chuqur tahlil
giladi. Umuman, igtisodiyot juda katta
fan. Ilmiy jihatdan ham nihoyatda keng.

Doktorlik ishimda axborot texnologiyalari
orqali ma’lumotlarning yaratilishi va
tarqatilishining  kapital ~bozor hamda
igtisodiyotga ta’sirini o‘rganaman. Bu hozir
eng dolzarb mavzulardan biri ekani sir emas.
Axborot texnologiyalari barcha soha gatori
igtisodiyotga ham faol kirib kelgan.
Iqtisodiy ~ atamalarni ~ soha  wvakillari
yaxshiroq tushunadi. Ammo ularni sodda
tarzda amaliyotga tatbiq etish, ilm-fan
yutuglarini  hayotimizga olib  kirishda
olimlarning o‘rni katta. Botir Qobilov ilm-fan
rivojiga ko‘proq hissa qo‘shish, tadgiqotlari
amaliyotda qo‘llanishiga erishishni kasbiy
faoliyatidagi asosiy vazifasi, deb biladi.
Shu yo‘lda tinib-tinchimaydi. Rus va ingliz
tillarida mukammal so‘zlashish barobarida,
fransuz tilida ham boshlang‘ich muloqot
ko‘nikmasiga ega. Qanday qilib shuncha ishga
ulgurasiz degan savollarga esa “Aslida, men
ko‘p narsaga ulgurmayman. Vaqtim ko‘proq
bo‘lganida ilm-fanni ommalashtirish bilan

sababi shunda. Shunday uch-
rashuvlardan biri o‘tgan yili
sentabrda Prezidentimiz BMT
Bosh Assambleyasining 78-ses-
siyasida ishtirok etish uchun
AQSHga borganida bo‘lib
o‘tdi. O‘shanda davlatimiz rah-
bari okean ortida yashaydigan
vatandoshlarimiz  bilan ko‘rishib,
suhbatlashgan, ular orasida Botir
Qobilov ham bor edi.
— Prezidentimiz bilan suhbat ancha
yagin va samimiy bo‘lganini eslayman,
— deydi u. — Davlatimiz rahbari men bilan
ham suhbatlashdi. Turli mavzular ko‘tarildi.
Takliflarimizni aytdik. Ba’zi kadrlarning
chet elga chiqib ketishi masalasi hagida gap
ketganida xorijiy davlatlarda bilimli o‘zbekis-
tonliklar  ko‘paysa, yurtimizga foydasi
tegadi, degan fikmi aytdim. Davlatimiz
rahbari ham gaplarimni tasdigladi va sizlar
bilan faxrlanamiz, dedi. Aslida, xorijdagi
yurtdoshlarimizning ko‘pi muayyan magsad
tufayli yashasa-da, qalban yurtdan sira
uzoglashmaydi. O‘zim O‘zbekistonda bo‘lma-
sam ham xayolan har kuni yurtimdaman.
Kunim mamlakatimiz hayotidagi yangiliklar-
ni o‘gish bilan boshlanadi. O‘zbekistondagi
vaziyat, jarayonlarni doim kuzatib boraman,
xabardor bo‘lib, ba’zan ishtirok ham etaman.
Jismonan u yerda emasligim menga hech
ganday to‘siq bo‘lmaydi. Turli seminar,
uchrashuv, suhbatlarga taklif etishsa, onlayn
gatnashaman. O‘zbekistonlik talabalar bilan
uchrashish, suhbatlashishni xush ko‘raman.
Ularning muvaffagiyatiga ozgina bo‘lsada
hissam qo‘shilishidan quvonaman. O‘zbek

Botir vaqtni tagsimlashda doim talabchan. Ammo

bo‘sh vaqtini mazmunli o‘tkazish, dam olishni ham
biladi. Oilasi bilan vaqt o‘tkazishdan zavqlanadi.
Yugurish, tog‘da sayr qilishni xush ko‘radi. Aqliy

mehnatni jismoniy harakat bilan uyg‘unlashtiradigan

insonlardan.

yanada ko‘p shug‘ullangan bo‘lardim. Ammo
barchamizda vaqt chegaralangan, undan
ogilona foydalanib, faqat foydali narsalarga
sarflashimiz kerak. Bunda tartib juda muhim”,
deb javab beradi.

Botir vaqtni tagsimlashda doim talabchan.
Ammo bo‘sh vaqtini mazmunli o‘tkazish,
dam olishni ham biladi. Oilasi bilan vaqt
o‘tkazishdan zavqlanadi. Yugurish, tog‘da sayr
gilishni xush ko‘radi. Agliy mehnatni jismoniy
harakat bilan uyg‘unlashtiradigan insonlardan.

O‘zbekistonda emasligim
to‘siq bo‘lolmaydi

Bir vagtlar yurtimiz yoshlarining aksariyati
bilim olish, kasbiy rivojlanish uchun xorijga
ketsa, gaytib kelish hagida o‘ylamasdi ham.
Achchiq haqiqat shuki, ular bilimini bu yerda
kerak emas, deb hisoblardi. Buning ortidan
gancha bilimli, iqgtidorli hamyurtlarimiz
vatanni tark etdi. Bugun esa bari boshgacha.
Xorijdagi vatandoshlarimizga mamlakatimiz
faxri, intellektual boyligi sifatida qaralyapti.
Minglab yoshlarimizning chet eldagi eng
nufuzli oliygohlarda o‘qib, yirik kom-
paniyalarda ishlashi uchun sharoit yaratib
berilyapti. Boisi, ular yurtimizga xalgaro
tajribani olib kelib, taraqgiyotimiz rivojiga
hissa qo‘shadi.

Davlatimiz rahbarining chet elda tahsil
olayotgan yigit-gizlar bilan uchrashib, suh-
batlashayotganida katta ishonch bildirayotgani

tilida blog yuritib, podkastlarimizni ulashib
turaman.

Iqtisodiyot, fan va rivojlanish haqgidagi
mavzularda fikrlarim bilan o‘rtoglashib
boraman. Tadgiqotlarimning bir qismini
doim O‘zbekiston bilan bog‘lashga intilaman.
Ayni paytda bir nechta ana shunday tadgiqot-
loyiha ustida ishlayapman. Hozir boshlang‘ich
bosgichda, tez orada ularni ulashib, amalga
oshirishga kirishaman.

Orzum O‘zbekiston iqtisodiyoti yana-
da farovon, odamlari erkin va boy bo‘li-
shiga birgalikda erishishmiz. Nima uchun-
dir, yurtimizdagi rivojlanishlarning ke-
chikkaniga ayrimlar mentalitetimizni sa-
bab qilib ko‘rsatadi. Men bunga mutlago
go‘shilmayman. Bizning ham hech bir davlat
va millatdan kam joyimiz yo‘q. Shunchaki,
igtisodiyotdagi rag‘bat va harakatlarni to‘g‘ri
tashkil etish kerak. Mamlakatimizning iqti-
sodiy potensiali yuqori, eng katta boyligi esa
davlatimiz rahbari aytganidek, odamlarimiz.
Men o‘zbekistonlik ekanimdan faxrlanaman.

Garvard universiteti doktorantligini ud-
dalagan  o‘zbekistonlik  Botir  Qobilov
Texas universitetida professor lavozimida
ish boshlamoqchi. Uning magsadlari ham,
kelajak yo‘li ham ilm-fan bilan bog‘langan.
Oliy magsad va g‘oyalarning bir gismi esa,
shubhasiz, O‘zbekiston — ona yurt bilan
bog‘liq.

Iroda ANVARJON gqizi,
jurnalist

aridagi oy yorug‘id
lahzalarning qadri
i qo‘shiq yangrab qof

O‘smirligim so‘qmog]l
hamrohlikda kechgan
Botir Zokirov ijro§1da
es-hushimdan ayrilar,

. im. Bir kuni so‘zl
urib kelardim a¥in omlanuvch

mansub “Kuz tonglari’

Kecha bog‘da oy shu’lasi

Tushmas edi ko ‘zlarimga.

Barglar aro bogqan yulduz

Bugun qo ‘nar ko ‘zlarimga.

Nega dil orziqadi desam

Mana... kuz kelibdi yana...

Hamon shu kuz tonglarin

Visol onlarin eslarman...

Qanchalar hazin bo‘lmasin, ohanglari yorug
va dilrabo bu qo‘shigqga asir bo‘lib turarkanman,
buvijonim ham bu nolani tinglab ko‘zlariga yosh
kelganini ko‘rib qoldim. Shunday damlarda
buvimning qalampirmunchoq isli bag‘riga
singib, jimgina o‘tirishni juda yoqtirar edim.
Qo‘shiq so‘ngida buvijonimni yanada mahkam
achomlab, to‘lib-to‘lib yig‘lab yubordim. Bir
ozdan so‘ng “Sarbon” ohanglari tarala boshladi:

Ey sorbon, ohista yur,

oromi jonim boradur,
Tandin dil-u jonim olib,
ul dilsitonim boradur.
Qolurm-u men olis bo‘lib,
bechora-yu ma’yus bo‘lib,
Qalbim firoq tig ‘i tilib,
to ustuxonim boradur.
Derdim qilib nayrang-fusun,
sirrim etay pinhon bu kun,
Pinhon bo‘lolmas chunki xun,
dildan nihonim boradur.

Bola shuurimda sahro va unda ohista ketib
borayotgan karvon jonlanar, musiqaning dardli
ohanglari ruhimni olib ketayotgan ma’voning
bunchalar sirli va yoqimliligidan zavqlanardim.
Tuyqus esgan sahro bo‘roni zabti dillarga qutqu
solar, sahroda shu on g‘am va alam sargashtaligi
boshlanar edi.

“Buvijon, nega  Botir
qo‘shiglarini  eshitgan ~odam  yig‘lagisi
kelaveradi?” deya so‘rardim bu ruhiyat
po‘rtanalaridagi azobdan titrab... “Chunki u
boshqalarga o‘xshab bu dunyoning dardini
aytib kuylamaydi. Botir Zokirovning dardini
Alloh yugqtirgan, asil ishqdan aytadi, bolam”.

Zokirovning

“O‘zbekistonda soat 23 dan 50 daqiqa o ‘tdi.
E’tiboringizga O ‘zbekiston xalq artisti Botir
Zokirovning so‘nggi kunlaridan hikoya qiluvchi
radioinssenirovkamizni havola qilamiz. Mazkur
radioinssenirovka taniqli jurnalist Abdullajon
Asqarovning esdaliklari asosida tayyorlangan”.

“O‘tkan kunlar’ni mutolaa qilib o‘tirgan
edim. Bu ovozni eshitib kitobni tokchaga
qo‘ydim-da, radio yoniga ganday kelganimni
ham bilmay qoldim. Buvim esa soatga garab
qo‘yar ekan, “Juda kech bo‘ldi-ku, gizim,
uxlasang bo‘lardi. Onang-ku ukalaring bilan
band. Dadang bilib qolsa nima deyman...”, dedi
xavotir bilan. “Jon buvijon, 0‘zingiz ham Botir
Zokirovni yaxshi ko‘rib eshitasiz-ku, keling,
birga tinglaylik. Juda qiziqarli eshittirishga
o‘xshayapti”, deyman iltijo bilan. Buvijonim bu
iltimosimni rad gila olmaydi.

har ganday ish!

aradiobilan

bo‘lakcha... Aynigsa,
sa bormi... Butuplay
imni tashlab, radio yoniga

. Acqad Muxtor qalamiga =
ari Asq il qo‘shia yangrab qoldi:

(badia)

Radio qulog‘ini burab, uning ovozini sal
pasaytirgan bo‘laman. Sevimli qo‘shigla-
rim fonida boshlovchining ovozi nay
ovozi kabi yoqimli va g‘amgin eshi-
tiladi: “Parijdagi eng obro‘li
“Olimpiya” teatri sahnasida mash-
hur qo‘shiqchi Sharl Aznavur da-
rajasidan oshirib kuylagan o‘z-
bek qo‘shiqchisi Botir Zokirov
haqida 70-yillarda jahon mat-
buoti ko‘p yozgan edi. Uning
qo‘shiglari dunyodagi barcha
radiokanallar bo‘ylab taraldi,
televideniye orqali ko‘rsatil-

di. Bu muvaffaqiyatning ham
o‘ziga xos tarixi bor. Dastlab

Moskvada o‘tkaziladigan katta
tanlov oldidan Toshkentda estrada
qo‘shigchilari ko‘rigi bo‘ldi. Tanlov
hay’ati obro‘li tartibda tuzildi. Ular
orasida O‘zbekistonning o‘sha paytda-
gi mafkura rahbarlaridan biri, madaniyat
vaziri, bastakor-u katta qo‘shigchilar bor
edi. Botir Zokirov ham kuyladi. Chagnoq
ko‘zlarida yosh ko‘ringanday bo‘ldi. Rah-
barlardan biri o‘shanda Botirga “Nega
yig‘laysan, sen faqat kuylashing kerak”,
deganida, “Yuragimdan yig‘i kelsa nima
gilay?” degan edi Botir o‘ktamlik bilan va
yakunni ham kutmay ketib qolgan”.

“Eshitdingizmi, buvijon, uning o‘zi ham
qo‘shiqlarini yig‘lab kuylar ekan”, deyman
buvimga shivirlab... “Yurakdan chigqan
qo‘shiglargina yuraklarga yetib boradi-da,
bolam. Dardi bor ijodkorning aytganlari
ham dardi bor yuraklar sari ganot qoqadi.
Men Botir Zokirovni eshitganimda ota-onam
bilan Ukrainaga surgun bo‘lgan paytlarimni
eslayman. O‘sha paytlarda O‘zbekistonimni,
shu mo‘jazgina gishlog‘imizni, qarindosh-
urug‘larimizni  qanchalar  qo‘msaganimni
tasavvur qila olmaysan, ona gizim. Kindik
qoning to‘kilgan vatan tuprog‘i bu dunyodagi
har ne boylikdan ko‘ra, gimmatli va azizdir”.

Oradan ancha yillar o‘tib, bir davrada Botir
Zokirovning mumtoz adabiyotimizga bo‘lgan
e’tibori va muhabbati hagida gap ketdi.

Parijdagi shov-shuvli konsertlarning birida
qo‘shiqchiga zaldan chiqqan talabnomalarni
berishdi. Botir Zokirov ulardan birini o‘gidi-
da, ko‘zlari chagnab ketdi. Darhol qo‘liga
dutor olib, Furgat g‘azali bilan aytiladigan
“Sayding qo‘yaber, sayyod” qo‘shig‘ini kuylay
boshlaydi:

L4

Sayding qo ‘yaber, sayyod,
sayyora ekan mendek,
Ol domini bo ‘ynidin, bechora ekan mendek.
O°z yorini topmasdan ovvora ekan mendek
Igboli nigun,
baxti ham qora ekan mendek...
Uning qo‘shig‘ini eshitgan muxlislarni
hayrat va hayajon qurshab oladi. Talabnomani
yozgan odam esa ko‘zida yosh bilan
bunday deydi: “Men asli farg‘onalikman.
1930-yildan beri xorijda yashayman. Otam
rahmatli shu qo‘shiqni yaxshi ko‘rib kuylar
edi. Siz estrada xonandasi bo‘lganingiz
uchun bu qo‘shigni bilmaysiz deb o‘ylabman.
Asil san’atkor ekansiz, katta rahmat!”.

k% 3k

Hali musiqa ilmini anglab ulgurmasam-da, har
gal Botir Zokirov qo‘shiglari yangraganida ilohiy
bir olam eshik ochgandek quvonib ketardim... Ikki
yelkangizda qanotlar paydo bo‘lgan-u, siz boshqa
bir olamda barcha tashvishu g‘amlardan ozod
uchib yurgandek bo‘lasiz... Ko‘ngilga bunday
baxtni, quvonchni taqdim etishi uchun ijodkor
ganday inson bo‘lishi kerak? Bu ilohiy sehrning
ortida ganday mashaqqatlar va mehnatlar bor
ekan-a...

“Moskva safarining 10-kuni. Katta konsert
bo‘ladigan kun. Do‘st-u yorlarning xavotiri
oshgan. Chunki Botir Zokirovning harorati

kutilmaganda ko‘tarilib ketadi. Shifokorlar
qo'shiq kuylashga ruxsat bermayapti. Ozgina
muolajadan'so ‘ng Botir “Men borib kuylayman,
kuylashim 'shart”, deb o‘rnidan turib ketadi.
Chunki u bilardi, muxlislari konsert zalida intiq
kutib o ‘tiribdi. Botir ham ularga tashna. Uning
uchun eng muhimi muxlislarining qalbi.
O‘zbek qo‘shiqchisi konsert zaliga kirib
borishi bilan muxlislar oyoqqa qalqdi.
Qarsak va olgishlar bo‘ldi. Botirning
kozlari  chaqnab, yuzlari qizarib
yonardi. Muxlislariga ta’zim bajo
qgiladi. Konsert qariyb uch soat davom
etadi. Botir tanaffussiz yonib-yondirib
kuyladi.  Konsert tugashi  bilan
olgishlar ostida gullar bilan chiqib
kelgan Botir kresloga cho ‘kkanicha
ancha muddat holsiz o‘tirib qoladi.
Keyin uni to‘g‘ri shifoxonaga olib
ketishadi. “Agar yashagingiz kelsa,
bir yilgacha qo‘shiq aytmasligingiz
kerak, Botir Karimovich”, dedi mashhur
shifokor Bogush. Botir xo‘p deydi. Lekin
uning odatini — qo‘shiq aytmasdan bir kun
ham yasholmasligini hamma yaxshi bilardi.
Shu kuni qo‘shiqchining kundaligida mana
bu so‘zlar paydo bo‘ladi: “Kuylamoq — bu
men uchun yashamoq demak... Yana bir oy.
Vaqt o‘tmoqda. Nimadir gilingani sezilmaydi.
O‘pkamni tinimsiz mashq qildirishim kerak.
Men estradaga qaytishim shart. Men albatta
qaytaman. Aytishlaricha, qo‘shiglarim orqali
odamlarga xursandchilik ulashar ekanman.
Demak, mehnatlarim zoye ketmabdi. Men
bundan juda xursandman. Chunki ona xalgimga
bundan ortiq hech narsa bera olmayman.
Musiqa yangragan chog‘ida borliq naqadar
go‘zal bo‘ladi!”.

* ok ok

Botir Zokirov qabri ustidagi yodgorlik
haykali nima uchun bunday ko‘rinishda
yaratilganidan xabaringiz bormi? Chindan
ham bu haykal bir ko‘rinishda g‘ayritabiiydek
tuyuladi. Uning holatiga yaxshilab nazar
tashlasangiz, Laylining ilohiy ishgi o‘tida
uning nomini takrorlab, chorlab dashtu
sahrolarda darbadar yurgan Majnun, Qaysga
o‘xshamaydimi?..

Mazkur yodgorlikni ganday ko‘rinishda
o‘rnatish borasida bahsu munozaralar juda
qizgin bo‘lgan ekan. O‘sha kezlarda hay-
kaltarosh Shapiro Botir Zokirov xonadoniga
tashrif buyuradi. Botirning ichki olamini
chuqurroq anglash uchun uning yagqinlari
bilan suhbatlashadi. Onasi Shohista aya
haykaltaroshga bunday deydi: “Kelganing
yaxshi bo‘libdi, bolam san’ati bilan o‘ziga

yuz.uznews

Botir Zokirov qo‘shiglarini xalqimiz nima uchun yaxshi ko‘radi? Chunki ulug‘ san’atkorning o‘zi
umrining oxirigacha O‘zbekistonimizni, ona xalqimizni chin yurakdan samimiy yaxshi ko‘rdi. Yo‘q,
u shunchaki yaxshi ko‘rmadi, Majnun kabi sevdi, oh urdi, to‘lib kuyladi. Garchi xasta bo‘lishiga
qgaramay, umrining har lahzasini san’at uchun, muxlislar uchun baxshida qildi.

haykal qo‘yib ketdi. Uning katta bir orzusi
bor edi. Botirjonim kinoda Majnun obrazini

yaratishni  orzu qilardi. ~ Alisher Navoiy
kitoblarini ko‘p o‘qirdi. Insonlarning vataniga,
bir-biriga, tabiatga, Allohga muhabbati
Majnunniki kabi bo‘lsaydi, der edi. Sochini
uzun qo‘yib yurishi ham Majnun taxlit edi”.

Shundan keyin usta haykaltarosh taassuroti
va mahoratini uyg‘unlashtirib, o‘sha mashhur,
betakror haykalni yaratadi. Botirning bu haykali
hech kimni befarq qoldirmaydi. Mangulik
qo‘shig‘ini kuylayotgandek, mangulikdan ovoz
berayotgandek hayratga solaveradi.

Tong saharlab hammadan oldin turib,
maktabga tayyorlanadigan gizi ko‘rinmaganidan
ajablangan ayam buvim ikkimiz yotgan xonaga
kirib kelar ekan, darhol peshonamni ushlab
ko‘radi. “Harorati bor, voy bolamning issig‘i
juda kuchli, endi nima gilaman?” deydi xavotir
bilan. Shunda narigi xonadan yugurib chiggan
ukam: “Opam kechasi bilan radio eshitib chiqdi,
keyin ancha paytgacha yig‘lab yotdi, shuning
uchun kasal bo‘lib qolgan”, deydi. Bunday
vaziyatda meni himoya qgiladigan buvijonim esa
bomdod namozini o‘gib, Toshxon momodan
xabar olgani qo‘shni mahallaga ketgan ekan.
Ukamning gapini eshitib qolgan dadam shaxt
bilan xonaga kirib radioni simlaridan uzib oldi-
da, hovliga chiqib, uni tomga uloqtirib yubordi.

Biroq endi kech edi. Meni asil dardga —
ishqga maftun gilgan qo‘shiglar yuragimga
joylashib ulgurgan edi. Bu xastalikdan —
oshiglikdan baxtli va rozi edim. Menga afsus
bilan termilib turgan onajonimni quchoqlab,
asta shivirlayman: “Ayajon, qaniydi hamma ona
vatanini, yaqinlarini, tabiatni, bir-birini Majnun
kabi sevsa”, deyman shivirlab...

* %k sk

Yaqinda Toshkentda milliy estrada san’ati
asoschisi, O‘zbekiston xalq artisti Botir Zokirov
haykali ochildi. Bu haqda eshitganim zahoti
o‘sha bolaligimni, buvim rahmatlining dardli
so‘zlarini, ko‘zlarini esladim.

— Bugun o‘ziga xos san’at va madaniyat
bayrami. Ushbu quvonchli vogea bilan siz,
azizlarni, rahmatli Botir Zokirovning yaqinlari
va muxlislarini, butun xalgimizni samimiy
muborakbod etaman, — dedi haykalning
ochilish marosimida davlatimiz rahbari. — Bu
haykal Botir Zokirov xotirasiga o‘rnatilgan
ramziy bir timsoldir. Ayni paytda yangi
O‘zbekistonda madaniyat va san’atni ravnaq
toptirish yo‘lida olib borayotgan barcha
islohotlarimiz va ularning amaliy natijalari bu
ulug‘ ijodkorga eng munosib yodgorlik bo‘ladi.

Botir Zokirov qo‘shiglarini xalgimiz nima
uchun yaxshi ko‘radi? Chunki ulug‘ san’atkorning
o‘zi umrining oxirigacha O‘zbekistonimizni,
ona xalgimizni chin yurakdan samimiy yaxshi
ko‘rdi. Yo‘q, u shunchaki yaxshi ko‘rmadi,
Majnun kabi sevdi, oh urdi, to‘lib kuyladi. Garchi
xasta bo‘lishiga garamay, umrining har lahzasini
san’at uchun, muxlislar uchun baxshida gildi.
Davlatimiz rahbari bu ibratli hayotni bizga yana
bir eslatmoqchi, ayni davr — yangi O‘zbekiston
har bir yurtdoshimizdan bor imkoni, mehr-u
muhabbati, sadoqati bilan kurashish, sevish va asil
inson yanglig® yashashini istayotganini zukkolik
bilan aytmoqchi bo‘ldi. Men bu qutlug* istakni
gadrlagan bir muxlis sifatida ulug* san’atkorning
barcha muxlislari nomidan minnatdorlik bildirib,
ushbu badiani yozdim.

Muxtasar TOJIMAMATOVA,
“Yangi O‘zbekiston” muxbiri

BV Boqiy meros

Yurtimiz hunarmandlari
to‘giyotgan gilam, tikayotgan
quroq, so‘zana, do‘ppi-yu
yaktaklardan tortib, jiyak va
kashtachilikning o‘ziga xosligi
azal-azaldan yuksak e’tirofga
sazovor bo‘lib kelayotir. Milliy
matomizdan tikilgan atlas

va adras ko‘ylaklarni kiyib,
do‘ppini boshiga qo‘ndirib,
o‘zbek milliy gadriyatlarini tan
olayotgan xorijliklar diqqati
bugun jannatmonand ona
diyorimizda.

Buni qadim gqadriyatlarimiz bo‘y ko‘r-
satayotgan “Boysun bahori”ga nisbatan dunyo
xalglari e’tibor va e’tirofi misolida ko‘rish
mumkin. “Boysun bahori” dovrug‘ini yetti
iglimga tanitayotgan aynan Surxon vohasi
hunarmandligidir.

— Joriy yilning 12-21-may kunlari
viloyatda an’anaviy hunarmandlik, dizayn
va tadbirkorlik ko‘nikmalarini oshirishga

garatilgan xalgaro trening bo‘lib o‘tdi.
Bundan ko‘zlangan magsad nomoddiy
madaniy merosni muhofaza gilish salohiyatini
kuchaytirish, madaniy va ijodiy sohalarni
rivojlantirishga ko‘maklashishdir, — deydi
“Hunarmand”  uyushmasi ~ Surxondaryo
viloyati boshgarmasi boshlig‘i Muhayyo
Jo‘rayeva. — Treningda viloyatimizda faoliyat
yuritayotgan va soha rivojiga munosib hissa
qo‘shib kelayotgan 45 hunarmand qatnashdi.
Ular uchun kelib-ketish, yotoq joy, uch mahal
ovqat, shuningdek, mashg‘ulotlar jarayonida
zarur bo‘ladigan xomashyo, buyumlarning
barchasi UNESCOning moliyaviy ko‘magida
ta’minlandi. Ishtirokchilar orasida imkoniyati
cheklangan hunarmandlar borligi kishini
quvontiradi. Ularning ishtiroki o‘z faoliya-
tini kengaytirib, daromadini oshirishiga
va egallagan hunari orgali ulkan muvaffa-

giyatlarga erishishiga katta yo‘l ochib berishda
ham muhim ahamiyat kasb etadi.

Aslida, hunarmand ham asil ijodkor, ijod
olamiga sho‘ng‘idimi, tamom, yaratayotgan

mahsulidan o‘zga narsa ularni band eta
olmaydi.

— Ota-bobolarimizdan qolgan madaniy
meros yo‘qolib  ketmasligi, aksincha,

yanada sayqal topib rivojlanishi uchun
o‘zimni  hunarmandlikka  bag‘ishlab,
umrimning mazmuniga aylantirganman,
desam mubolag‘a gqilmagan bo‘laman,
— deydi 25 yildan buyon hunarmandlik
bilan shug‘ullanib kelayotgan boysunlik
Feruza Xoliqova. — Sohaga gizigqanim
bois, hunarmandlik uy-muzeyini ham
tashkil etganman. To‘qqiz kun davom
etgan treningga kashtachilikning bigiz
yo‘nalishini mukammal o‘rganish magq-
sadida keldim. Bu yerda biz ipni tabiiy
bo‘yash, bigiz yordamida chokni toza tikish,
dizaynini yaratish, ranglar uyg‘unligi va
uni qadimiy urf-odatlar bilan mushtarak
etgan holda chinakam asarlar yaratishni
mukammal o‘rganishga harakat gildik.
UNESCO ko‘magida tashkil etilgan trening
Surxon vohasi hunarmandlari uchun katta

imkoniyat bo‘ldi. Bu haqda surxondaryolik
jurnalist hamkasbimiz Adolat Mo‘minova
bunday deydi:

— Viloyatimizda hunarmandlik kun
sayin rivojlanib borayotgani uchun xal-
qaro tashkilotlarning ushbu sohaga e’tibori
bugun o‘zgacha. Bunday hamkorlik
yurtimizning nomoddiy madaniy me-
rosini asrab-avaylash va targ‘ib qilish,
ijodkorlikni rivojlantirishga xizmat qiladi.
Trening mashg‘ulotlarida asosiy e’tibor
an’anaviy kashtachilik, etnodizayn va jiyak
to‘qishga qaratildi. Bu tadbir Buyuk ipak
yo‘lidagi umumiy madaniy meros haqida
xabardorlikni oshirish va barqaror merosga
asoslangan turizmni rivojlantirishga ham
munosib hissa qo‘shadi.

Treningda qatnashib sertifikatga ega
bo‘lgan hunarmandlarga xalqaro miqyosdagi
ishbilarmonlardan buyurtmalar olib berilib,
kasanachilik asosida ularni ish bilan
ta’minlash choralari ko‘rilishi ham belgilab
olindi. Bu esa viloyatdagi hunarmand ayollar
va yoshlarni jalb qilib, an’anaviy madaniyat
va biznesni rivojlantirish sohasida barqaror
daromad olish va qo‘shimcha ish o‘rinlarini
yaratish imkoniyatini ham beradi.

Gulichehra DURDIYEVA,
“Yangi O‘zbekiston” muxbiri

gazetalari tahririyati” DM

“Yangi O‘zbekiston” va “ITpaBaa Bocroka”

Bosh mubharrir:

Tahririyatga kelgan qo‘lyozmalar taqriz qilinmaydi va

muallifga qaytarilmaydi.

Gazetaning yetkazib berilishi uchun obunani rasmiylashtirgan

tashkilot javobgar.

O‘zbekiston Respublikasi Prezidenti Administratsiyasi huzuridagi
Axborot va ommaviy kommunikatsiyalar agentligi
tomonidan 2020-yil 13-yanvarda 1047-ragam bilan ro‘yxatga olingan.
Nashr indeksi — 236. Buyurtma — 1839.

Navbatchi muharrir: Lutfulla Suvonov
Musahhih: Sherzod Mahmudov
Dizayner: Zafar Ro‘ziyev

Gazeta tahririyat kompyuter markazida sahifalandi. 44034 nusxada bosildi.

MUASSIS: Salim DONIYOROV Gazetaning poligrafik jihatdan sifatli Hajmi — 3 taboq. Ofset usulida bosilgan. Qog‘oz bichimi A2. Manzilimiz:
O“zbekiston Respublikasi chop etilishiga “Kolorpak” MCHJ mas’ul. Bahosi kelishilgan narxda. 100060, Toshkent shahri,
. : “Kolorpak” MCHJ bosmaxonasida chop etildi. Shahrisabz ko chasi, 85-uy
Vazirlar Mahkamasi Bosmaxona manzili: O‘zbekiston, 100060.

Toshkent, Yangi shahar ko‘chasi, 1-A uy.

O‘zA yakuni — 22:25 Topshirildi — 00:35
Bosmaxona telefoni: (78) 129-29-29

Qabulxona: (71) 233-56-33 ~ Devonxona va e’lonlar: (71) 233-70-98 E-mail: info@yuz.uz  Veb-sayt: www.yuz.uz: (71) 233-47-05




